
MAWU ƑE ŊUSẼ
BE WOATRƆ NƆNƆME

 Akpe na wò, nɔviŋutsu. [Nɔviŋutsu Carl Williams gblɔ be,
“Kakaɖedzitɔe la enye gomekpɔkpɔ be míaxɔ Nɔviŋutsu

Branham wòanɔ mía gbɔ vam kabakaba le Phoenix. Mesusu be evana
Phoenix tsɔwu afisiafi. Eye míedi be wòayi dzi anɔ vavam, teti zi
alesi nyea mele afisia, alekekee hã. Mawu nayra wò, Nɔviŋutsu
Branham.”—Tala.] Akpe—akpe na wò, Nɔviŋutsu Williams.

Ŋdi na mi, xɔñyewo. Mele…Esia tso Shakarian ƒome gbɔ,
Nɔviŋutsu Williams kple Nɔvinyɔnu Williams kple ame geɖewo le wo
dome afisia nya nu kuɖe eŋu. Mekpɔ esia le ŋutega me, anɔ ƒe eve
alo etɔ̃ hafi wòva dze dɔ, eye wòva me.
2 Ke ƒe si va yi me esi míenɔ afisia la, mexɔe se be enye Dzove
me, le takpekpegã la me, enye ɣeyiɣi si me fada ma (Ekae nye
eƒe ŋkɔ? Meŋlɔ be eƒe ŋkɔ fifia.) enɔ afisia. [Amea ɖe gblɔ be,
“Stanley.”—Tala.] Stanley, Bishɔf Stanley, tso Katoliko hamea me.
Miɖo ŋku dzi esime wòtsɔ Biblia vɛ nam, mienyae, eye wògblɔ
nam be…

Ame geɖewo nɔ nya gblɔm ɖi, “Vinyenyɔnu, èkpɔ dɔyɔyɔ.”
3 Ke enya be ŋutega la gblɔ be mele dɔyɔyɔ kpɔ ge o. “Aku le ŋdi
ga eve kple ga etɔ̃ domee.” Miɖo ŋku ema dzia? [Amea ɖe gblɔ be,
“Ẽ.”—Tala.] Ekema, ga eve alo ga etɔ.̃
4 Ke nyemete ŋu gblɔe na Demos o. Gake megblɔe na dadatsusi, si
nɔ fima tututu le xɔa me, le teƒe sia tututu. Megblɔ be, “Mele dɔyɔyɔ
kpɔ ge o.”

Aƒn. Shakarian gblɔ be, “Enyo, amesiame le nya gblɔm ɖi.”
5 Megblɔ be, “Ele eme be, nye ŋutɔ hã, mate ŋu ada ƒu, gake
megblɔe. Mele dɔyɔyɔ kpɔ ge o.”
6 Megblɔe na ame geɖewo, anɔ ƒe etɔ̃ esi, “Mekpɔe wònɔ du sim
be yeaɖe yeƒe agbe, eye wòyi abati aɖe me. Eye wòwu eƒe asiwo ɖe
dzi hedo ɣli ɖoɖem, nenema. Ke nye—nyemete ŋu lée gɔ̃ hã o. Eye
emegbe mekpɔe wòku. Eye mekpɔ, ke nane nɔ afima, gaƒoɖokui ye,
eye egblɔ be enye nane le ga eve kple ga etɔ̃ domee.”
7 Eye bishɔf la gblɔ be, “Enyo, ɖeko malé ŋku ɖe ŋu eye makpɔ
alesi wòava dzɔe.” Ale, nua va me.

8 Míese veve vavã. Mebu be hame la bu ame gãa ɖe, si nye
Nɔvinyɔnu Florence Shakarian. Ke, enye hadzila gãa ɖe, kple nyɔnua
ɖe si yɔ fũ kple Gbɔgbɔ la.
9 Menɔ anyi kple dadaa; dadaa enye ame gbãtɔ siwo medo go
le Ɣetoɖoƒe Ƒuta la dometɔ ɖeka, esime dadaa kpɔ dɔyɔyɔ. Esime
ɖɔkitawo…Enɔ ɖi me, hete keŋ. Ke ale ɖɔ—ɖɔkita si nɔ afima la gblɔ
nam, be, “Azɔ wɔ kpoo vavã ne èle gbe dom ɖa. Mègawɔ hoo sɔgbɔ
o. Nyɔnu la le kukum.”

Megblɔ be, “Yoo, amegã.”
10 Ke egblɔ be, ale, ɖeko wòyi dzi nɔ egblɔm nam. Eye, enyo, ewɔ
sigbe, gomekpɔkpɔ megale asinye gɔ̃ hã be make nu o.
11 Ale, Nɔviŋutsu Demos gblɔ nam be mazɔ yi ŋgɔ ne mayi aɖakpɔe.
12 Ale, melia atrakpuiawo. Eye Florence dze klo ɖe anyigba, ɣemaɣi
enye ɖetugbui nyakpɔ aɖe, eya kple nyɔnu aɖewo. Eye mezɔ yi hedo
gbe ɖa ɖe eta, eye megblɔe nɛ. Ke enɔ ɖi me. Eye megblɔ nɛ bena
agafɔ ake. Ke efɔ. Ƒe evea ɖewo megbe la, eku. Ke azɔ Mawu ɖoa
míaƒe gbedodoɖawo ŋu.
13 Eye míenya nenema bena, míexɔ se bena mí katã míava ɖo afisia
to Mawu ƒe lɔlɔñu me, eye míadzo nenema ke. Ɖeka ɖeka, mía
dometɔ ɖesiaɖe ato agboa nu. Ke numa tae míele afisia ŋdi sia, heƒo
ƒu ɖe Kristotɔ Asitsalawo ƒe Nɔvikadede sia me, enye be míaƒo nu
le nusiawo ŋu, eye míadzra mía ɖokuiwo ɖo, elabena míenya bena
wole vava ge godoo.
14 Azɔ Nɔvinyɔnu Florence nye sɔhɛ nyɔnu aɖe, si xɔ ƒe blaene vɔ
eve, nenemae Nɔviŋutsu Williams gblɔ nam fifi laa, ke enye ɖevi
ŋutɔ. Gake hafi woawo…enya bena dɔ sia le ye ŋu, nukaŋutie, mekpɔ
ŋutega kuɖe eŋu, eye wogblɔ alesi wòava wu nue la nam. Emegbe,
anye be…Mawu nya nusianu kuɖe eŋu, eye eya kpɔ Yesu le xɔa me
hafi wòadzo. Ɖeko míedi be míagado gbe ɖa ɖe eta o, elabena míewɔ
numa ale gbegbe. Ɖeko míedi be míada akpe na Mawu ɖe agbea ɖe,
si na gbɔgbɔɖameme mí katã ta, ame abe Nɔvinyɔnu Shakarian ene.
15 Ke míedi be míado gbe ɖa ɖe Nɔviŋutsu Demos, kple Nɔvinyɔnu
Rose ta. Ke miɖo ŋku dzi, wokpe nusesẽ geɖe le woƒe agbe me, le ƒe
mamlɛ siawo…gbã enye fofoa, eye nɔvianyɔnue azɔ le eƒe…ƒe mamlɛ
siawo me. [Amea ɖe ƒo nu kple Nɔviŋutsu Branham—Tala.] Gake,
eye, ẽ ɖe, mewu…mesu, ɣleti ewo o; eye Nɔvinyɔnu—Nɔvinyɔnu
Edna, hã.
16 Ekema, menya alesi mate ŋu ase veve kple Nɔviŋutsu Demos.
Tɔnye gome la fofo, nɔviŋutsu, srɔ,̃ kple vi, wodzo le ŋkeke ʋeea
ɖewo domee, eyata me—menya alesi wòle sesem ŋdi sia. Nànyae

nenye be ède afɔ woƒe afɔkpa me, ɣemaɣie nànya alesi nàse veve ɖe
wo nu. Ke…
17 [Gbeƒãɖemɔ̃ la do aƒa tsriɖiɖi—Tala.] Nye ŋutɔe wɔe. Taflatse.
Meƒo nu suea ɖe le gɔme afiaɖe le afisia, kple nye asi. Eyata me—
medo taflatse be mena wòdo aƒa akpa, ke nyemeɖoe hafi o.
18 Ale mina míatso azɔ esime míe…ne miate ŋui, ne enye…Mina
míabɔbɔ ta.
19 Dziƒoʋĩtɔ Fofo, míeva ƒoƒu ɖe afisia ŋdi sia be míasubɔ Wò, eye be
míada akpe na Wò akafu wò, be èdɔ Yesu mía Xɔla ɖa, bena mɔkpɔkpɔ
nasu mía si ne agbe sia wu nu, esi míekpɔ bena kakaɖedzi mele eŋu o
be míanɔ agbe le afisia ɣeawokatãɣi o. Eye, Fofo, be míakpɔ gbegblẽ
ƒe nɔnɔme siwo me ŋutilã siawo ate ŋu age ɖo la, dzi dzɔ mí be
mele be míanɔ afisia ɣesiaɣi o. Eta dodoleme mɔ aɖe daɖi, to ku
ƒe bali la me.
20 Eye, Fofo, míeda akpe na Wò ŋdi sia, ɖe amea ɖe si nɔ tsitre
kpakpli mí la ƒe agbe ta, Mede ƒe ɖeka va yi o la, enɔ Wò kafukafuwo
dzim, Nɔvinyɔnu Florence Shakarian, abe alesi míenyae ene. Eye Wò
la ègblɔe na mí eteƒe didi, gɔ̃ hã ƒewo va yi, bena esiae nye alesi
wòava dzɔ, ale be neganye nusi alili mí akpa o. Ke míenya be nusi
Ègblɔ la nye nyateƒe. Eye emegbe Wò Nya gblɔ be, “Ame nyɔnutɔ
dzidzia la, eƒe ŋkekewo le ʋee eye wòyɔ fũ kple fuɖeɖe.” Míenya be
ema hã, nye nyateƒe, Aƒetɔ. Míenya be ele be mí katã míava to bali
sia me. Eyata míeda akpe na Wò ɖe eƒe agbe si nɔ anyigba dzi afisia
la ta. Eye míele exɔm se kple xɔse, azɔ bena, ŋdi sia eto dɔvɔ̃ ƒe aƒe
dahe sia me, yi ɖe ŋutikɔkɔe ŋutilã aɖe si magalé dɔ gbeɖe o la me.
Ke eƒe hadzidzi nunana, kple eƒe gbe si le esi, kple eƒe gbɔgbɔ si sɔgbɔ
le amenuveve me kple Kristo! Ale be wòate ŋu atrɔ yi ŋdi sia, mele
ewɔ ge le mɔa ɖeke nu o; ele be wòayi to esiawo katã me ake. Esie,
wu nu fifia, eli ɖaa kple dadaa kpakple fofoa. Woyɔ wo vi la va aƒe.
Eyata, míe—míeda akpe na Wò.
21 Míedi be míagado gbe ɖa bena, mía Nɔviŋutsu Shakarian nakpɔ
akɔfafa, mía nɔviŋutsu lɔlɔt̃ɔ la, esi míenya a—agbe si wònɔ, kple
fuɖeɖe siwo me tom wòle le ŋkeke mlɛ siawo me, alesi wònye;
míekpɔ be ele ƒe xɔm, eye eƒe ɖa le bebem, eye eƒe abɔgbawo le
gegem, gake hã edze agbagba be yeanɔ agble la dzi na Mawu. Mawu,
na ŋusẽe egbe. Míedo gbe ɖa, Mawu, bena Wò nànae dzro. Na
amesiwo katã lé blanui ɖe eƒe dzodzo ta la, míele gbe dom ɖa ɖe
wo dometɔ ɖesiaɖe ta.
22 Ke ɖe mɔ na mí, Aƒetɔ, esi míele nusiawo susum la, be míaɖo ŋku
edzi bena gbeɖeka la ele be míawo hã míadzo. Esime míenɔ anyi ɖe
afisia le Aƒetɔ Yesu ƒe Ŋku me, míedi be míabia be nàhe nusia ava



4 NYA SI WOGBLƆ LA

míaƒe susu me yeyee. Eye na be míalé ŋku ɖe nu ŋu, abe alesi wòle
ene, alo míawɔ akɔŋta le mía ŋutɔwo ƒe agbe ŋu, bena míanɔ Ʋu la
te eye le Xɔse me. Na wòava me dzro, Aƒetɔ.
23 Azɔ esi mele agbagba dzem le nɔnɔme siawo me be mahe
gbedeasi suea ɖe vɛ na amewo, egbe, mele gbe dom ɖa be Nàkpe ɖe
ŋunye, Aƒetɔ. Do ŋusẽm, elabena me—me—mehiãe, Aƒetɔ. Eye medo
gbe ɖa be Nà wòava me. Eye na be woagblɔ nane si ade bubu Ŋuwò
ko. Eye ne amea ɖewo le afisi míaƒe gbe te ŋu de ŋdi sia, siwo mesɔ
gbe akpe akɔ gaƒoƒo si le wo ŋgɔ o la, na be esia nanye ɣeyiɣi si me
woatsɔ wo ɖokuiwo ana Eya Amesi gblɔ be, “Nyee nye Mɔ la, Agbe
la, kple Nyateƒe la,” si nye mía Aƒetɔ Yesu Kristo. Elabena míebiae le
Eƒe Ŋkɔ me. Amen. (Miate ŋu anɔ anyi.)
24 [Amea ɖe si le nyagblɔkpea dzi la ƒo nu na Nɔviŋutsu
Branham—Tala.] Nɔviŋutsu si le afisia di be yeanya ne ame ɖesiaɖe
te ŋu le nu sem nyuia. Mikrofoni eve le esi le dɔ wɔm. Esia le teƒea?
Miate ŋu ase nua? Mikɔ miaƒe asiwo yi dzi ne miate ŋui. Miate ŋu
ase nua? Mikɔ miaƒe asiwo yi dzi. Esɔ gbe.
25 Medo taflatse bena anyinɔƒe mele mía si le xɔa me na amesiame
ŋdi sia o. Eye míeka ɖe dzi bena nyemanɔ tsitre ɖe afisia eteƒe nadidi
akpa o, esi sinu su ko be míatsɔ ahe Nya la xexlẽ vɛ ɖewomahĩ; bena
Aƒetɔ Mawu ade bubu Eƒe Nya si woxlẽ la ŋu, eye wòana mí Eƒe
amenuveve, bena míatsɔ asubɔ Eyama.
26 Azɔ Billy Paul gblɔ nam, ŋdi sia be, ate ŋu ava me be míaɖe gbeƒã
Kwasiɖagbe si gbɔna le Grantway Mawu ƒe Ƒuƒoƒe, si le Tucson. Ne
amea ɖe le afisia tso Tucson, ɖewohĩ nyemete ŋu kpɔ wò le kwasiɖa
sia me o. Manɔ Grantway Mawu ƒe Ƒuƒoƒe la, Kwasiɖagbe si gbɔna.
27 Eyata azɔ ɖeko míegbɔ tso toa dzi le Ɣedzeƒe, eye ewɔ sigbe mezã
ɖokuinye wu nu vie, to nuɖuɖu akpa me, le amesiwo le to dzi afima
ƒe amewɔwɔ akpa ta. Eye—eye medze dɔ, eyata lãme mekɔ nam le
kwasiɖa sia me o. Ekema, mido gbe ɖa ɖe tanye. Eye…
28 [Amea ɖe gblɔ be, “Kisitogolo sɔgbɔ akpa.”—Tala.] Nya kae
ègblɔ? [“Kisitogolo sɔgbɔ akpa.”] Nɔviŋutsu Carl Williams kple eƒe
nukokoedoname, ke mesusu be míahiã esia fifia azɔ, egblɔ be,
“Kisitogolo sɔgbɔ akpa.” Nyemenya nu kuɖe ema ŋu o, Nɔviŋutsu
Carl, gake kadzidɔe gbogboa ɖewo.
29 Ekema ne miedi be miado gbe ɖa ɖe amea ɖe ta ŋdi sia la,
tsyo, Ma—makpɔ ŋudzedze le eŋu vavã ne anye mia dometɔa ɖe ƒe
gbedodoɖa ɖe tanye, elabena me—mehiã esia.

Azɔ míedi be míage ɖe Nya la me kabakaba.
30 Eye nyemedi be malé mi ɖe afisia wòadidi akpa o, elabena mexɔe
se be telefoni katsatsawo yi ɖe dukɔa katã me, le esia ŋu ŋdi sia,

eyi tso le keke Ɣetoɖoƒe Ƒuta va ɖo Ɣedzeƒe Ƒuta, tso le Anyiehe
yi Dziehe. Ƒuƒoƒe geɖewo, geɖewo la mɔ̃ siawo le wo si abe alesi
wole mia katã si le afisia le agbadɔa me ene. Wotsa ka le Phoenix
hã, bena afisiafi si subɔsubɔwo le la, edena afima tẽ…Eye woƒoa ƒu
ɖe hamewo kple aƒewo me, kple nuwo nenema, to yaʋala nyuia ɖe
dzi. Wobe eganyo wu radio dzi gbeƒãɖeɖe gɔ̃ hã. Enye telefoni ƒe
katsatsa, wotsɔa gbexɔnu aɖe alo mikrofoni, alo ɖesiaɖe si wònye la,
dana ɖe xɔa me. Eye wo…Srɔñye gblɔ be, esi metso Indiana gbɔna ɖe
Tucson, kwasiɖa si va yi la, esɔ kple ne etɔ ɖe xɔa me tututu. Eyata
míele gbe dom ɖa be Mawu nayra amesiwo katã le flia me ŋdi sia,
afisiafi si wole la. Le dziagbe New York ɖaa fifia la anye, oo, ɣetrɔ
me, eye ɣeyiɣiawo le vovovo le dukɔa katã me.
31 Azɔ le Romatɔwo ƒe Agbalẽ me, ta 12 lia, eye kpukpui 1 tɔ kple
2 lia, míedi be—míedi be míaxlẽ Ŋɔŋlɔ sia.

Azɔ mexlɔ̃ nu mi, nɔviwo, to Mawu ƒe dɔmetɔtrɔ me, bena mia
tsɔ miaƒe ŋutilãwo awɔ vɔsasa gbagbe, si ŋuti kɔ, si dze Mawu
ŋu, esi nye miaƒe subɔsubɔdɔ gbɔgbɔmetɔ.
Eye migana miaƒe anyinɔnɔ naɖi xexe sia me o: hafi mitrɔ

miaƒe nɔnɔme to miaƒe tamesusu yeyewɔwɔ me boŋ, bene
miadzro nusi nye Mawu ƒe lɔlɔñu si nyo, hele blibo…nyo, si
dzea eŋu, eye wòle blibo, le Mawu ƒe lɔlɔñu la me akpɔ.

32 Azɔ, ne Aƒetɔ lɔ̃ la, medi be matsɔ nye tanya la ŋdi sia, be: Mawu
ƒe Ŋusẽ Be Wòatrɔ Nɔnɔme.

Bena migana miaƒe anyinɔnɔ naɖi xexe sia me o: hafi…mitrɔ
miaƒe nɔnɔme to miaƒe tamesusu ƒe yeyewɔwɔ me boŋ, azɔ, eye
miadzro nusi si nyo, deblibo, eye wòdzea ame ŋu, eye wònye
Mawu ƒe lɔlɔñu la me kpɔ.

33 Enye nuxexlẽ nyanyɛ xoxo aɖe si mi kplɔla geɖewo miezã le
miaƒe ɣeyiɣiwo me. Wozãnɛ tso keke esi Woŋlɔe. Gake hã, nu ɖeka li
kuɖe Mawu ƒe Nya ŋu, Medoa xoxo gbeɖe o, elabena Mawu Wònye.
Medoa xoxo gbeɖe o. To dzidzime ɖesiaɖe me vana fifia, si anɔ kloe,
abe ƒe alafa blaeve vɔ enyi, alo awu hã la, amewo xlẽ Mawu ƒe Nya
sia, nunɔlawo, kple bubuawo, ke Medo xoxo kpɔ gbeɖe o. Nye ŋutɔ,
mele Exlẽm fifia, anɔ ƒe blaetɔ̃ vɔ atɔ̃ aɖewo esi. Ke ɣesiaɣi si Mexlẽe
la, mekpɔa nu yeye aɖe si zi gbãtɔ ema mele ekpɔm. Elabena, Wogbɔ
ɖe eme, Enye Mawu le ŋɔŋlɔdzesi ƒe nɔnɔme me. Mikpɔea, Enye
Mawu ƒe nyenyewo si le nu ƒom, eye wotae ɖe pepa dzi.
34 Zi geɖe la, ame gblɔna be, “Enyo, azɔ, amee ŋlɔ Biblia sia.”
Gbeɖe. Biblia gblɔe, Eya ŋutɔ, bena Mawue ŋlɔ Biblia. Enye Mawu
ƒe Nya.

35 Eye Mate ŋu ada ƒu gbeɖe o. Yesu gblɔ be, “Dziƒowo kple anyigba
nu ayi, gake Nye Nyawo mada ƒu akpɔ o.” Eye Mate ŋu ada ƒu, evɔ
aganye Mawu o, elabena Enye Eƒe akpaa ɖe.
36 Eye ekema esi ènye Eyama viaŋutsu kple vianyɔnu ta la, ènye Eƒe
akpa aɖe, eye ema tsɔ wò wɔ Eƒe akpa aɖe. Ale ematae míeva dea ha
ɖedu ƒoa xlã Mawu ƒe Nya la ɖo.
37 Azɔ nyagbe sia trɔ nɔnɔme, medii le nyadigbalẽ me, etsɔ si va yi.
Wònye, mebu mɔ na ɣeyiɣi sie wòle be manɔ afisia la kloe, esime
menɔ tanya aɖe dim, eye meva ke ɖe nya sia, alo tanya sia ŋu, boŋ,
Ŋɔŋlɔa. Eye le nyadigbalẽ me la wogblɔ be enye “nane si wotrɔ.”
Eyae nye nua “natrɔ.” Wotrɔe, “wowɔe woto vovo na nusi wònye tsã,
wowɔ…eƒe dee kple nusianu trɔ le eme,” atrɔ nɔnɔme.
38 Eye menɔ susu bum ŋdi sia, le Mose I 1 me. Xexe sia nɔnɔme
aɖeke menɔ esi tsã o, eye wòle ƒuƒlu, eye viviti do ɖe anyigba dzi;
naneke o ke boŋ enɔ nyama blibo o. Eye esi xexe sia me nɔ nɔnɔme
ma me la, Mawu ƒe Gbɔgbɔ zɔ le tsia dzi, eye woɖe foto blibo la katã;
tso gbegblẽ blibo me, yi Eden bɔ me. Ema nye Mawu ƒe nutɔtrɔ ŋusẽ,
si ate ŋu atsɔ nane si menye naneke o eye wòatsɔ awɔ nu nyakpɔa
aɖe. Mawu ƒe nutɔtrɔ ŋusẽ!
39 Eye míese esia gɔme, to Ŋɔŋlɔawo xexlẽ me, be Mawu tsɔ ƒe
ade—ƒe akpe ade wɔ dzadzraɖo na Eden sia. Azɔ, Ate ŋu anye be
Mexɔ ɣeyiɣi ma gbegbe o; gake enye nususukpɔ ko, kple esi meɖe
tso Ŋɔŋlɔa me afisi Wògblɔ le be “gbe ɖeka le Mawu gbɔ, nye ƒe akpe
ɖeka le anyigba dzi,” ema enye, ne ɖe Mawu xlẽ ɣeyiɣi. Ke miagblɔ
be ƒe akpe ade Wòtsɔ wɔ anyigba, eye wòƒã nuku nyuiwo katã ɖe
anyigba dzi. Le afima la ɖeko nusianu de blibo.
40 Mesusuna, zi geɖe be, gɔ̃ hã ne ɖeklemiɖelawo dze Mose I ƒe
agbalẽ xexlẽ la, ne wodze nya hehe ɖe Eŋu, ewɔ sigbe ɖe Wògbugbɔ
le nya ɖeka gblɔm ɣesiaɣi, alo Etsaka wò le afii kple afimɛ.
41 Gake ne míade dzesi ɣeyiɣi via ɖe ko, hafi míage ɖe míaƒe tanya
la me, bena, Mose kpɔ ŋutega. Eye Mawu ƒo nu nɛ. Mawu ƒo nu na
Mose ŋkume kple ŋkume, kple nuyi ɖe eƒe to me. Azɔ, Meƒo nu na
amea ɖeke nenema kpɔ, abe alesi Wòƒo nu na Mose ene o. Azɔ, Mose
nye nyagblɔɖila gã, gãtɔwo dometɔ ɖeka. Enye Kristo ƒe kpɔɖeŋu. Ke
azɔ Mawu ate ŋu aƒo nu, gbe aɖe le Esi. Wosee. Mawu ate ŋu aƒo nu.
42 Eye Mawu ate ŋu aŋlɔ be. Mawu ŋlɔ Se ewoawo kple Eya Ŋutɔ ƒe
asibidɛ. Eŋlɔ nu ɖe Babylonia ƒe—ƒe gliwo ŋu kpɔ, kple Eƒe asibidɛ.
Edo dɔgɔẽ heŋlɔ nu ɖe ke me ɣeaɖeɣi, kple Eƒe asibidɛ. Mawu ate ŋu
aƒo nu. Mawu ate ŋu axlẽ nu. Mawu ate ŋu aŋlɔ nu.
43 Mawu enye amenuveve kple Ŋusẽ ƒe Dzɔƒe, eye na Mawume
nunya katã, Mawu wòle. Ale eyaŋuti, míenya bena, Eyae nye Wɔla

ɖeka hɔ̃ si li la. Wɔla bubua ɖeke megali wu Mawu o. Satana mate ŋu
awɔ nu o, kura o, ɖeko wòatro gbo nusi wowɔ la. Gake Mawu enye
Wɔla ɖeka hɔ.̃
44 Eyata, Ewɔ nu kple Eƒe Nya. Edɔ Eƒe Nya la ɖa. Ekema nuku siwo
katã Wòda ɖe anyigba me la, Ewɔ nuku mawo kpakple Eya Ŋutɔ ƒe
Nya, elabena naneke meli si Wòatsɔ wɔ nuku la o. Eda wo ɖi, eye
wono tsi le gɔme. Ɖeko wògblɔ be, “Esia nedzɔ, eye ekemɛ nedzɔ.”
45 Azɔ míekpɔ bena, zi geɖe la edze sigbe ɖe Biblia gbugbɔ le nyawo
gblɔm alo le nane si Megblɔ hafi o la gblɔm. Le kpɔɖeŋu me, le Mose
I 1 me míekpɔ bena, “Mawu wɔ ame ɖe Ye Ŋutɔ ƒe nɔnɔme nu, Mawu
ƒe nɔnɔme nue Wòwɔe ɖo; atsu kple asi Wòwɔ woe.” Eye emegbe Eyi
dzi, eye nu geɖewo dzɔ ɖe anyigba dzi.
46 Emegbe míeva kpɔ bena, amea ɖeke menɔ anyigba dzi o. “Ale
Mawu wɔ ame tso anyigba ƒe ʋuʋudedi me.” Ema nye ame bubu. “Eye
Wògbɔ agbegbɔgbɔ ɖe eme, eye wòtrɔ zu luʋɔ gbagbe.”
47 Ame gbãtɔ la nɔ Mawu ƒe nɔnɔme nu, sie nye Gbɔgbɔ. Yohanes 4,
gblɔ be, “Mawu enye Gbɔgbɔ, eye ele be amesiwo subɔ Nɛ la Nasubɔe
le Gbɔgbɔ kple Nyateƒe me.” Ke Mawu enye Gbɔgbɔ. Eye ame gbãtɔ,
si Wòwɔ la, nye gbɔgbɔ-ame, eye wònɔ Mawu ƒe nɔnɔme si ɖi la nu.
48 Eye emegbe Wòtsɔ amesia de ŋutilã me, eye ame ge. Ale emegbe
Mawu ɖi va hetrɔ va nɔ ame ƒe nɔnɔme me, ale be Wòate ŋu axɔ
amesi ge la aƒle. Emae nye Nyanyuie ƒe ŋutinya vavã la, le nye—le
nye susu nu.
49 Azɔ, Mawu, le ƒe akpe adẽ sɔŋ me ƒã nuku nyakpɔ siawo katã,
alo Eɖe Eƒe Nya gblɔ. “Anɔ alea. Ati sia anɔ alea. Nusia anɔ alea.”
Nusianu nɔ blibo. Ɖeko wònyo. Eye Wòde se na nuku siawo dometɔ
ɖesiaɖe be wòanye, woatrɔ woƒe nɔnɔme azu ati si ƒe agbe ƒomevi
Mawu ƒe Nya la ɖe gblɔ ɖe wo me be woanye. Ne enye logoti la, atse
logo. Ne enye de la, atse de.
50 Elabena, Wɔla gã la dɔ Eƒe Nya ɖa vɔ, ke Nya nuku la nɔ afima
hafi nuku ŋutɔŋutɔ la va xɔ nɔnɔme. Ke Nya lae na nɔnɔme nuku la.
Mikpɔea, “Ewɔ xexeame tso nusiwo womekpɔna o la me.” Mikpɔea,
E—Ewɔ xexeame kpakple Eƒe Nya. Mawu ɖe nusianu gblɔ wòdzɔ.
51 Eye esi wònye Mawu, Wɔla, si ƒo nu be nuwo nadzɔ ta la, ele be
wònye xexea ɖe si deblibo. Enye te—teƒe nyakpɔa ɖe. Enye paradiso
ŋutɔŋutɔ a—aɖe le anyigba dzi afii.
52 Azɔ, esi, wòle be tanɔƒe nanɔ teƒe ɖesiaɖe si le afiaɖe. Tanɔƒe aɖe
le takpekpe gã sia si, eye kpekpe sia la tanɔƒe le esi, eye tanɔƒe aɖe
nɔna hame aɖe si. Eye Mawu ƒe tanɔƒe li. Ke teƒe gã sia, dukɔ si me
míele agbe le la, tanɔƒe le esi. Ke ale Eden gã sia la tanɔƒe nɔ esi,

eye eƒe tanɔƒe la woɖoe ɖe Eden bɔ me, alo ɖe Eden me, si le abɔ la
ƒe ɣedzeƒe.
53 Eye Mawu tsɔ Via kple Via ƒe srɔ̃ da ɖe afisia, be woaɖu Eƒe
nuwɔwɔwo katã dzi le anyigba dzi afisia, Adam kple Xawa.
54 Mawu nye Adam Fofo. “Adam nye…Mawu ƒe vi,” le Ŋɔŋlɔawo
nu. Enye Mawu ƒe vi.
55 Eye Mawu wɔ kpeɖeŋutɔ nɛ, si wòɖe tso ye ŋutɔ ƒe ŋutilã me;
ɖewohĩ agbaƒuti aɖe si woɖe le eya ŋutɔ ƒe dzi te, ale be wòate ŋu
ate ɖe eŋu, eye wòanye kpeɖeŋutɔ nɛ. Mekpɔ nye srɔã tututu haɖe
o, nenema ke eya hã menye ŋutsu haɖe o; ɖeko Wòɖee gblɔ. Eye
afimae kuxi va le, Satana kpɔe hafi Adam va wɔe. Eyata, enye Eƒe
Nya si Wòɖe gblɔ.
56 Megblɔ nenema, nyemedi be magu ɣeyiɣi akpa ɖe edzi o. Gake
mia dometɔa ɖewo miate ŋu atɔtɔ vie, vevietɔ amesiwo le—le Dziehe
ɖaa, ewɔ sigbe wokpɔ esia be etɔtɔ ame vie kuɖe Gbedeasi si mexɔ
tso Mawu gbɔ egbe, na amewo ŋu, ema si kuɖe da ƒe nuku la
ŋu. Ke meyina ɖe aƒe, ne Aƒetɔ la lɔ,̃ ŋkeke siawo dometɔ ɖeka,
le Jeffersonville. Medi abe gaƒoƒo adẽ ƒe gbedeasi aɖe, eye makɔ
esia katã me, mikpɔea, ekema esia adae ɖe nɔnɔme aɖe me ale be
mianya nusi ƒe nya gblɔm míele. Ke enye ALE AƑETƆ GBLƆ ESI. Enye
nyateƒe ko abe alesi wònɔ esime Wòkpɔ mía Nɔvinyɔnu Florence ƒe
geɖewo, doŋgɔ hafi wòdzo ene. Mikpɔea, Enye Nyateƒe. Ke azɔ, míe…
ɖewomahĩ womese egɔme o.
57 Ne amea ɖe ava gbɔnye, kple nane si tovo la, ɖeƒomevie la
nye ŋutɔ hã, mase egɔme baɖa. Nyemadi be mahe nya ɖe nusi
amea ɖe agblɔ ŋu o. Mele be míahe nya ɖe mía nɔewo ŋu o.
Nyemeɖi fɔ le numa wɔwɔ me o; meda akpe na Aƒetɔ. Mehea nya
ɖe nuvɔ̃ kple dzimaxɔse ŋu; gake menye ɖe amea ɖeke tɔxɛ ŋu
o, mikpɔea, nye—nyemewɔe o. Míenye—míenye nɔviŋutsuwo kple
nɔvinyɔnuwo, siwo le ʋiʋlim, míeyina ɖe afisi Nɔvinyɔnu Florence
yi etsɔ ŋdi, mikpɔea. Eya…ele be mí—Mí katã míava to mɔ ma. Ke
menye nye taɖodzinu be—be madi be mahe nya ɖe nɔviŋutsu alo
nɔvinyɔnua ɖe si mawɔ ɖeka kplim la ŋu o. O, nete ɖa xa tso gbɔnye
be mawɔ nenema! Nyemesusu be màkpɔ nyaƒoka aɖe si gɔ̃ hã meyɔ
amea ɖe ƒe ŋkɔ le edzi o. Wònye, mese le ɖokuinye me zi geɖe
be ame la da ƒu, gake ema le woawo kpakple Mawu dome. Gake
nusi nye nugbegblẽ, le nuvɔ̃ gome kple…Eye ase nane gɔme baɖa
ɣeaɖewoɣi la menye nuvɔ̃ gɔ̃ hã o, enye amewo ƒe gɔmemasemase
nyuie ko. Eye me—mesusu be mía dometɔ ɖesiaɖe tɔ dzɔ be míagblɔ
nusi gɔme míese.

58 Azɔ Wɔla gã sia tsɔ Evia si wòwɔ la daɖi. Azɔ, Adam nye Via gbãtɔ
si wòwɔ. Yesu enye Eƒe Tenuvi la, mikpɔea, Wodzii to nyɔnu aɖe dzi.
Gake Adam dzɔ tso Mawu ƒe asi me tẽ, le nuwɔwɔ me.
59 Azɔ tanɔƒe la, kple E—Evia kple Evia srɔ̃ ɖe nuwo katã dzi, edze
nusi deblibo. Ema nye ŋutsu ɖe—ɖeka si nye ta na nuwo katã, Eya
Ŋutɔ via kple esrɔã.
60 Ke nuku ɖesiaɖe deblibo, deti, logoti, gbewo, kple xeviwo, kple
lãwo. Eye nusianu nɔ ɖoɖo deblibo me kple Mawu ƒe Sedede la,
“Migatrɔ miaƒe dzɔdzɔme o. Mitse ɖe mia tɔ nu, nuku ɖesiaɖe! Logo,
megatrɔ gbo ɖokuiwò kple aɖibati gbeɖe o.” Mikpɔea? “Deti, megatrɔ
gbo ɖokuiwò zu nu bubu o. Gake nuku ɖesiaɖe ɖe etɔ nu!” Eye Wò—
Wòlé ŋku ɖe eŋu le ɣeyiɣiwo me.
61 Ke Egblɔ Nya la vɔ. Eye Eƒe nuwɔwɔ Ŋusẽ gã la na nɔnɔme
nusiawo si do la, eye gɔ̃ hã ŋutsu kple nyɔnu la. Ke woawoe nye ta
elabena wonye…woƒo ta na ƒome mamlɛawo katã. Ke Etsɔ wo da ɖe
nu ɖeka ma ke ƒe dzikpɔkpɔ te si Wòda atiwo, lãwo, kple bubuawo
ɖo: Eƒe Nya la. Mele be woagbã Nya ma gbeɖe, le mɔa ɖeke nu o.
Ele be woatɔ te ɖe Afima. “Migaɖe naneke le Eme gbeɖe o, alo atsɔ
naneke Akpee o! Ele be mianɔ agbe ɖe Nya sia nu.”
62 Eye zi alesi nuwɔwɔ ma anɔ anyi nenema la, Anye Nɔvinyɔnu
Shakarian madzo ŋdi sia o, zi alesi wòanɔ anyi nenema, Mawu ƒe
nunɔamesi gã la! Eyae míexɔ se be míetrɔ yina ɖe egbɔ. Míetrɔ yina
ɖe ɖoƒe ma, teƒe ma.
63 Esike le ŋdi adrelia ma, esime Mawu akpɔ nua katã eye Wòagblɔ
be, “Enyo. Me—mekpɔ ŋudzedze le eŋu. Ẽ ɖe, me—me—mekpɔ
dzidzɔ be mewɔe. Ke nua katã le kpɔkplɔ te azɔ. Eye meka ɖe Vinye
kple srɔã dzi, bena—bena wole (mewɔ wo ta na nua katã), bena
woakpɔ nuwo katã dzi eye woakpɔ egbɔ be wòanɔ nyuie, bena nu
ɖesiaɖe natse ɖe etɔ nu. Azɔ ŋusẽ le esi be wòawɔ esia.” Mawu gblɔ
be, “Enyo, ne nua katã nyo nenema la, eye mate ŋu anye nu bubu
o, elabena Nye Ŋutɔ nye didi wònye. Nenemae medie. Eye meɖee
gblɔ nenema, eye nye Nya hee ɖe go nenema pɛpɛpɛ abe alesi medii
ene. Ke eyae ma. Nua katã nyo!” Ale Biblia gblɔ be, “Mawu dzudzɔ
le ŋkeke adrelia gbe, tso Eƒe dɔwɔwɔwo katã me.”
64 Eye nusianu le kpɔkplɔ te, be wòadzi ye ŋutɔ ƒomevi. Azɔ miɖo
ŋku dzi, “be wòadzi.” Esime Wòtsɔ nuku la de anyigba me la, nuku la
ate ŋu amie ko kpakple agbe ƒe ŋusẽ si le eme, be wòatrɔe tso nuku ƒe
nɔnɔme me zu ati, alo nu ɖesiaɖe si wònye. Eƒe nutɔtrɔ ŋusẽ la! Azɔ,
Mawu da nuku la ɖe afima, kpakple ŋutete bena azu nusi Yegblɔ be
anye. Eye zi alesi wòle hatsotso si dze nɛ me la, anye nusi Mawu gblɔ
be anye la pɛpɛpɛ. Ele be wòanɔ nenema, elabena nenemae Wògblɔe,

eye wòta mɔ aɖe nɛ. Bena, nu ɖesiaɖe si anɔ mɔ sia dzi la, le Eƒe Nya
ƒe fli me la, ele be wòatse pɛpɛpɛ abe alesi Eƒe Nya gblɔ be awɔe
ene. Mate ŋu ate ɖa tso afima o. Wodae ɖe mɔ la tututu dzi nyuie.
Ale, kple nusianu si wòtsɔ de Eya Ŋutɔ via ƒe dzikpɔkpɔ te, bena anɔ
nenema, tete Mawu gblɔ be, “Nuwo katã nyo, eyata ɖeko madzudzɔ.
Ke ŋusẽ le nuku siawo dometɔ ɖesiaɖe me, be wòatrɔ eɖokui azu
etɔgbe si medi be wòanye. Eyae nye nusi wòle be wòanye, elabena
Mena nɔnɔme tɔtrɔ ƒe ŋusẽ nuku ɖesiaɖe, be wòagbugbɔ wɔ eɖokui,
ŋutete le eme fifia be wòagbugbɔ wɔ eɖokui pɛpɛpɛ azu nusi medi
be nenye.”
65 Mawu metrɔ kpɔ gbeɖe o. Egale nenema tututu egbe abe alesi
Wònɔ tsã ma ene! Ne Mawu ɖo tame kplikpã be yeawɔ nane la. Ele
ewɔ ge. Naneke mate ŋu atɔ Eyama te o. Ele ewɔ ge!
66 Azɔ esime nuwo katã le nyuie hele ɖoɖo me ale gbegbe la, Mawu
ka ɖe dzi azɔ bena esia katã ayi dzi nyuie, ke ale, esi Wòwɔe la,
ɣemaɣie futɔ la va. Mele…Mawu na ŋusẽ be woatrɔ nenema. Eye
mele ŋkɔ yɔ ge na asimesi sia, si si ŋusẽ le menye be—be wòawɔ nu
ake o, ke boŋ mele…Ŋusẽ le esi be wòagblẽ nu ƒe nɔnɔme, menye be
wòatrɔ nu ƒe nɔnɔme o; ke boŋ wòagblẽ nu ƒe nɔnɔme. Azɔ, nusianu
si ƒe nɔnɔme wogblẽ la woɖee ɖa le eƒe ɖoƒe gbãtɔ, nane gblẽ le eŋu.
67 Ƒe aɖewo va yi, esi menɔ ŋku tsam la, meva to bligble aɖe me,
Masusui be, ya ƒo atilɔ aɖe wòfli le ati aɖe ŋu, va dze bliti aɖe dzi.
Eye bliti la nɔ agbagba dzem vevie be yeafɔ adzɔ sigbe alesi wòdze
be wòanɔ ene, gake eƒe nɔnɔme glɔ̃ elabena nane dzɔ ɖe edzi. Eye ati
la mlɔ edzi.
68 Emegbe míekpɔna kagbewo le agblewo me. Nusi ke, mi ŋutsu
geɖewo le afisia, kple mi nyɔnu geɖewo hã…ne mietso Kentucky la.
Nyɔnuwo zãna kodzoe le afima nenema kee nye ŋutsu hã, woayi ɖe
agble me afima kple—kple kodzoe, míeyɔna kodzoe xoxo la be aŋɔɣ̃i
ƒe kɔ, eye woaga kagbewo keŋ. Elabena, ne mèga kagbeawo ɖa le bli
ƒe gbakawo me abe ale ene o la, ekema kagbe ma aɖu edzi, alé bli la,
eye wòaxatsa eɖokui ɖe eŋu ɖɔɖɔɖɔ, bɔbɔe ale gbegbe, ablae ɖe eŋuti
ale gbegbe bena bebli hafi nàte ŋu anya be ele bablam ɖe eŋu. Eye
mlɔeba la ava kpɔ ŋusẽ akpɔ ŋusẽ, eye wòahe bliti la vaseɖe esime
wòaglɔ.̃ Ahee amiã ɖe eɖokui ŋu, axatsa ɖe eŋu; agblẽ eƒe nɔnɔme
tso nusi wònye tsã la me zu nu bubu. Eganye bliti kokoko, gake ezu
bliti si ƒe nɔnɔme gblẽ.
69 Eye nenema ke míawo hã míekpɔtɔ le Mawu ƒe nɔnɔme nu. Gake
amea ɖewo ƒe nɔnɔme gblẽ ale gbegbe, abe Mawu ƒe viwo ene, siwo
zɔna tsia tre ɖe Eƒe Nya la ŋu eye ɖe mɔ si—si Wòta la ŋu. Eɖo nane
ɖi, xexeame ate mí ɖa le mɔ la dzi, hehe mí te ɖe eŋu, hetra mí ɖaa

boo tso mɔ bí dzɔdzɔe si me wodo mí ɖo la gbɔ, esiae nye be míanye
Mawu ƒe viŋutsuwo kple vinyɔnuwo. Nuvɔ̃ wɔ nu vɔɖ̃i sia ɖe Mawu
viŋutsuwo kple vinyɔnuwo ŋu.
70 Nɔnɔmegblẽla! Menya be esia wɔ sigbe ele saga boŋ be woaƒo
nu tso eŋu le mɔ sia dzi, “be—be woagblẽ nua ƒe nɔnɔme,” gake
eyae nye nusi wònye; egblẽ nua ƒe nɔnɔme alo etro gboe. Atro gbo
nu gɔmee nye “atrɔe bu, awɔ nua nu bubue.” Eye agblẽ nɔnɔme nye
numa ke, eyae nye be wotrɔe bu eye wogblẽ eƒe nɔnɔme, eye “wotrɔe
wɔe ɖe nɔnɔme bubu me.” Gake kokoko la nuku ma ke ko wònye,
gake wogblẽ eƒe nɔnɔme.
71 Azɔ míekpɔ bena nugblẽla sia xɔ ɣeyiɣi ma ke sinu tsɔ gblẽ nua,
abe alesi Mawu xɔ tsɔ trɔ nua ene. Azɔ eƒã eƒe nuku, alo, meƒã eƒe
nuku kura o, e…le Eden bɔ la me. Tso keke ɣemaɣi me la, exɔ ƒe
akpe adẽ tsɔ gblẽ Mawu ƒe Nuku la, Mawu ƒe Nya la; be wòagblẽ
Esia, awɔ Esia nane si to vovo; le esime wò…zi gbãtɔ si Xawa ɖo toe,
hexɔ nyafɔkpe sue ɖeka pɛ ɖe eɖokui me.
72 Miɖo ŋku dzi, gbã la Satana gbugbɔ gblɔ Ŋɔŋlɔawo nɛ ko eme kɔ
alesi wòate ŋui, “Ɖe Mawu gblɔ bena, ‘Migaɖu ati siwo le Eden bɔ la
me ƒe ɖeke oa’?” Mikpɔea? “Migaɖu atiawo ƒe ɖeke oa?”
73 Ke miɖo ŋku dzi azɔ bena, Xawa gblɔ bena, “Ẽ, míate ŋu ɖu ati
ɖesiaɖe; gake ati si le abɔa ƒe titina la, mele be míaka eŋu gɔ̃ hã o.”
Azɔ milé ŋku ɖe eŋu le eƒe gbedeasi la me, alesi wòtro Nya ma vie ko.
Hegblɔ bena…Xawa gblɔ be, “Elabena Mawu gblɔ, bena, ne míewɔ
esia la, gbemagbe ke ‘míaku.’”
74 Egblɔ be, “Oo, kakaɖedzitɔe miele kuku ge o.” Mikpɔea, enye a—
ame, egblɔ be, “Wò—wò—wòwɔ esia azɔ. Ke, mie—mienye—miele
ɖeƒomevie abe ame manyaɖewo ene. Vavã la, mie, mienya nuwo katã
o. Gake ne miaɖu esia la, ekema nunya asu mia si, sidzedze asu mia
si. Mianya nu nyuie tso vɔ̃ gbɔ eye mianɔ abe mawuwo ene, mie, ne
mialɔ̃ akpɔ gome le nunya sia si le asinye la me ko. Menya, gake mele
mia si o.”
75 Evɔ, enye nu nyuie be nunya nanɔ ame si. Ke ne nunya la tsi tre
ɖe ŋu la, ne nunya la mesɔ gbe o la nunya tso Mawu gbɔ, Mawume
nunya, eye wòzu dzɔdzɔme nunya la, Nyemetsɔ ɖeke le eme na
dzɔdzɔmeŋutinunya gbegbe si le mía si o, eye nuka ke, alo sukudede
nenie o, etso abosam gbɔ. Maɖo kpe edzi na mi, ne Aƒetɔ lɔ,̃ le minuti
ʋeea ɖewo me. Etso abosam gbɔ.
76 Ŋkumekɔkɔ tso abosam gbɔ. Ðeko ema mewu gbeƒãɖeɖe nu le
eŋu o. Dekɔnuwo katã le anyigba dzi, dzɔdzɔmenunya ƒe ŋusẽwo
katã, kple nusianu, tso abosam gbɔ. Enye eƒe nyanyui si wòɖe gbeƒãe,
kuɖe sidzedze ŋu, le Eden-bɔa me. Eye wòtsɔ sidzedze ma, sidzedze

si wotro gbo la, si tsitre ɖe Mawu ƒe Nya kple lɔlɔñu kple ɖoɖo la ŋu.
Eye fifia la exɔ ƒe akpe adẽ tsɔ wɔ nusi tututu Mawu wɔ, negbe le mɔ
si trogbo la nu ko, eye wòwɔ ɣeyiɣi ma ke tsɔ he eya ŋutɔ ƒe Eden
vɛ. Azɔ ewɔ Eden ɖe anyigba dzi afisia, eye wòyɔ fũ kple nunya,
sidzedze. Emae nye eƒe nyanyui la le gɔmedzedzea me, sidzedze,
nunya, dzɔdzɔmenunya. Mawu mena esiawo kpɔ gbeɖe o. Eye me—
medi be mialé ŋku ɖe eŋu minuti ɖeka. Ewɔ esia, ke le esi wònye
amesi si xexeame ƒe nunya le tae.
77 Azɔ, enye nusesẽ be woagblɔ nya sia. Enye—enye nusesẽ ŋutɔ,
elabena mele nu ƒom na amesiwo hã sena le wo ɖokui me abe alesi
mesena ene, kple alesi mesenɛ anɔ ƒe geɖewo. Gake tso esime woʋu
Nutrenu Adreawo, le afisi Mawudɔla mawo va le to la ƒe megbe ɖaa
la, Esia zu Agbalẽ yeye. Wonye nusiwo woɣla la, si woɖe fia abe
alesi Mawu do ŋugbe le Nyaɖeɖefia 10 me ene be, Yele ewɔ ge.
Eye míawoe nye amesiwo kpɔ gome siwo Mawu tia, le anyigba dzi,
bena míakpɔ eye míase nusiawo gɔme; nusi menye glitonya aɖeke
alo amea ɖe ƒe susu si le agbagba dzem be yeakpa nane awɔ o. Enye
Mawu ƒe Nya si woɖe ɖe go, heɖo kpe edzi, bena Ele teƒe. Woɖo kpe
edzi, menye dzɔdzɔmenunya o, ke boŋ Mawu, bena Ele teƒe. Mawu,
abe alesi megblɔe xoxo ene la, Mawu mehiã amea ɖeke be wòaɖe
Eƒe Nya gɔme o. Enye Ye Ŋutɔ ƒe Gɔmeɖela. Egblɔ be elava dzɔ, eye
wòdzɔna. eyae ma, E—Eɖoa kpe dzi, emae ɖea egɔme.
78 Anɔ ƒe ʋeea ɖewo va yi esime, mí pentekostetɔwo, esime ha—
hame bubuwo gblɔ na mí be míenye “tagbɔgbegblẽtɔwo,” be “míete
ŋui o, be Gbɔgbɔ Kɔkɔe la nye ɣeyiɣi si va yi ƒe nane.” Gake míeke ɖe
eŋu be Mawu ƒe ŋugbedodo nye na amesiame si lɔ,̃ eye azɔ míenya
nu to vovo. Mikpɔea, ke ʋee ʋee la, woʋu nu le nusia nu.
79 Ke azɔ Edo ŋugbe bena nyaɣaɣla siwo katã nɔ ɣaɣla le emawo
me, le agbenɔɣi mawo katã me la, woaɖe wo ɖe go le nuwuwuɣi
la tututu. Eye Eɖe mɔ be míanyae azɔ. Míele nuwuwuɣi la. Míeɖo
afisia azɔ.
80 Azɔ, ŋkuʋuʋu nye Satana tɔ. Dzɔdzɔmenunya nye etɔ.
Agbalẽnyanya nye etɔ.

Miagblɔ be, “Nyateƒee nye ma?”
81 Esɔ gbe, mina míaxlẽ le Mawu ƒe Nya me azɔ, Mose I 4, eye mina
míatrɔ yi akpɔe hena minuti ɖeka. Menya be me…ne mexɔ ɣeyiɣi
didi akpa la, Nɔviŋutsu Carl ate ŋu agblɔe nam. Ke, Mose I, ta 4,
eye kpukpui 16 lia, eyi dzi hegblɔ le afisia, le gɔmedzedzea me, nusi
Mawu wɔ, ale be wòda fiƒode ɖe ŋutsu kple nyɔnu, kple nusi katã
woawɔ la dzi; ke menye eda fiƒode ɖe wo dzi o, gake egblɔ nusi lava
dzɔ na wo, heƒo fi de anyigba le Adam ta. Eye míakpɔ le afisia azɔ,

bena Xawa dzi venɔvi. Eye ɖeka le wo dome nye Satana tɔ, eye ɖeka
le wo dome nye Mawu tɔ.

Azɔ miagblɔ be, “Uh-oo! Gbeɖe. Azɔ, Nɔviŋutsu Branham!”
82 Milala vie. Midi Ŋɔŋlɔ ɖeka nam, le afi ɖesiaɖe, si gblɔ be Kain
nye Adam ƒe vi. Matsɔ afia mi le Ŋɔŋlɔa me afisi Wògblɔ le be, “Kain
tso vɔɖ̃itɔ la me,” menye Adam me o.
83 Azɔ mide dzesii esime nyɔnua fɔ fu le afisia. Míadze egɔme le 4
lia dzi, gbã.

Eye Adam nya…srɔã; eye wòfɔ fu, hedzi Kain, eye wògblɔ be,
medzi vi…egblɔ azɔ be, medzi ŋutsuvi tso AƑETƆ la gbɔ.

84 Ele eme ƒã, ele be wòanɔ nenema. Meka ne gbolo alo nane wònye
o la, ele be wòatso Mawu gbɔ, mikpɔea, elabena emae nye Eƒe nuku,
enye Eƒe nuku la ƒe se, ele be wòadzii eɖanye nuku gbegblẽ, nuku
trogbo, alo ɖesiaɖe si wònye o. Ele be wòadzii, alekekee hã. Enye
Eƒe sedede.

Eye wògadzi nɔviaŋutsu Habel.
85 Meganyae o. Adam nya srɔã, eye wòdzi Kain eye wògadzi Habel,
venɔviwo. Satana nɔ anyi kplii le ŋdi ma, Adam le ɣetrɔ ma.
86 Mikpɔ nyahehe gã ma si le nyadzɔgbalẽ la me afisia, mexɔ se be,
le Tucson ye azɔ, kuɖe nyɔnu ma si dzi ameyibɔvi kple yevuvi, zi
ɖeka ŋuti. Eya kple srɔãŋutsu nɔ anyi le ŋdi ma, eye kpakple ŋutsu
la le ɣetrɔ ma. Eye ŋutsua akpɔ eƒe…yevu ŋutsu la gblɔ be yeakpɔ ye
ŋutɔ ye vi dzi, gake ele be ameyibɔ ŋutsu la nakpɔ eya ŋutɔ etɔ dzi.
Mikpɔea? Menya numa, le avuwo kple etɔeawo kpalikpali me, ate ŋu
ava me kakaɖadzitɔe, ne eva me le gaƒoƒo ʋeea ɖewo megbe. Esia ɖo
kpe edzi.
87 Azɔ be mafia afisi ŋkuʋuʋu tso la, azɔ mina míaxlẽ Mose I le
afisia, le Mose I me ake ta 4 lia, eye míakpɔ afisie. Kpukpui 16 lia.

Eye Kain dzo le Mawu ƒe ŋku me, eye wòva nɔ Nod-nyigba
dzi, le Eden ƒe ɣedzeƒe gome.
Eye Kain dɔ kple srɔã; eye wòfɔ fu, dzi Henox: eye wòtso du,

tsɔ…via ƒe ŋkɔ na du la bena, Henox.
88 Ŋkuʋuʋu dze egɔme. Dɔkta Scofield, le afisia le nye Scolfield ƒe
Biblia me, egblɔ be, “Ŋkuʋuʋu gbãtɔ.” Mide dzesi, emegbe bena edzi
viŋutsuwo, eye wowɔ saŋkuwo kple ʋugbeƒonuwo. Ame evelia dzi
viwo, eye wòde asi nu bubuwo wɔwɔ me, nuwɔnukuwo, wotu duwo,
eye—eye wowɔ ʋugbeƒonuwo kple akɔbli, kple nu bubu ƒomeviwo.
Mikpɔea, eyae nye nusi wòwɔ, esi va zu ŋkuʋuʋu gbãtɔ, si nye Kain-
viwo. Ewɔ numa ke le agbenɔɣiawo me va yi.

89 Azɔ mina míaɖo afima le kpukpui 25 lia me, ne míakpɔ nusi
kplɔe ɖo.

Eye Adam gadɔ kple srɔã, azɔ, eye wòdzi ŋutsuvi, eye wòna
ŋkɔe bena Set: Elabena, egblɔ be, Mawu ɖo dzidzime bubu
Habel amesi Kain wu la teƒe nam.
Eye Set…Eye wodzi ŋutsuvi na Set, hã; eye wòna ŋkɔe bena

Enos: eye le ɣemaɣi me la wode asi YEHOWA ŋkɔ yɔyɔ me (le Set
ƒe akpa dzi, menye le Kain-viwo ƒe akpa dzi o).

90 Mikpɔea, nunyala gã ma si ŋu mía katã míeku ɖo la! Nukae
nye kɔmunizm egbe, nukae nye woƒe mawu? Eyae nye nunya,
dzɔdzɔmenunya. Nuka wɔm míele, alekee hã? Afika míele agbe le?
Mibu nyagbe siawo ŋu kpɔ egbe.
91 Azɔ Eden tɔa ƒomevi le esi, ele Satana si azɔ. Le ƒe akpe adẽ siawo
me la, etrɔ asi le (mewɔe o), gake, egblẽ Mawu ƒe anyigba blibo la
ƒe nɔnɔme, Eƒe nuwɔwɔwo, lãwo, ƒe vidzidzi, wo kpalikpali; atiwo,
numiemiewo, amegbetɔ; gɔ̃ hã mawusubɔsubɔ, Biblia, hame; vaseɖe
esi wòwɔ Eden bɔ blibo aɖe na eɖokui, kple dzɔdzɔmenunya, nusianu
le zɔ ɖem kple dzɔdzɔmenunya. Míaƒe ʋuwo, nusianu si le mía si la,
dzɔdzɔmenunyae tsɔe na mí, nusi ame wɔ la. Eye eƒe Eden bɔ gã la le
esi; be woaɖo kpe edzi be Gbedeasi la sɔ ɖe ɣeyiɣi la nu, be wòaɖo
kpe edzi be menye agbenɔɣi bubu ye o ke boŋ Nyaɖeɖefia 10! Mikpɔ
kpalikpali si li egbe ɖa, be woawɔe wòanyo ɖedzi wu, alo, wòanyakpɔ
wu, menye wòanyo wu o. Mikpɔ koklovi suewo ɖa egbe.
92 Mekplɔ vinyenyɔnuvi yi aɖuhola gbɔ etsɔ si va yi, eye wògblɔ be
eƒe aɖuwo le totrom. Nɔviŋutsu aɖe le Tucson, Nɔviŋutsu Norman,
kplɔ vianyɔnu sue yi, eye eƒe aɖuwo nɔ dodom tsaga. Eye aɖuhola
la gblɔ bena magadidi o, yexɔ se be, ɖewomahĩ le ɣeyiɣi siwo gbɔna
me, bena woava dzi amewo, woƒe aɖuwo amie tramatrama. Etso nusi
ɖum míele la gbɔ, nuɖuɖu tsakatsakawo.
93 Ɖe miexlẽ, ɣleti si míede megbe ƒe Reader’s Digest, kuɖe Billy
Graham, nyanyuigblɔla dzebubu la ŋua? Ɖe mieɖoa toea? Mele gbe
dom ɖa ɖe eta fifia wu petɛe. Esime wòƒo nu na amesiwo fɔ woƒe
awu ƒe kɔlawo, kple bubuawo, nyitsɔ zãme, heda nua ɖe asɔfoha ma
dzi. Nane dzɔ ɖe edzi. Ŋkeke siawo dometɔ ɖeka la mekpɔ mɔ be
wòakpɔ eƒe tsitrenɔƒe afisi wòle la, ade dzesi be, fifia enye ameyɔyɔ
tso Sodom, du gbegblẽ ma me. Ke azɔ mide dzesi be esia enye
Reader’s Digest me, Billy va gbɔdzɔ ale gbegbe be magate ŋu awɔ eƒe
takpekpewo o. Eye wogblɔ nɛ be ele be wòaʋu du awɔ kametetewo,
kple bubuawo. Eyata eʋua du agbadroƒe ɖeka gbesiagbe, mexɔe se be
nenemae, alo nane, be wòawɔ kametete.

94 Amegbetɔ nyunyɔ̃ keŋkeŋ. Ameƒome blibo la gblẽ. Nusianu le abe
alesi wònɔ le ɣeyiɣi si do ŋgɔ na tsiɖɔɖɔ la ene. Nua katã trɔ mo bu,
trɔ dzeŋẽ hedo go tso mɔ dzɔdzɔe si dzi Mawu do wo ɖo la gbɔ. Nuvɔ,̃
to dzɔdzɔmenunya kple beble dzi, ŋlɔ̃ ameƒome blibo la katã.
95 Ɖe miexlẽ nusi hã le nyadzɔdzɔŋɔŋlɔ ma te, afisi wogblɔ le be,
“Le egbeŋkekewo me la, ɖetugbui suewo kple ɖekakpuiwo ɖo woƒe
tsitsiƒewo me xoxo, le woƒe lãme ƒe nɔnɔme nu, le ƒe blaeve kple
blaeve vɔ atɔ̃ xɔxɔ me”? Mibu eŋu kpɔ.
96 Le dzimenyawonyanya te nyitsɔ zãme, medze nyɔnuvi aɖe dzi si
xɔ ƒe blaeve vɔ eve, ede asi gbeléle, meyɔ eƒe ŋkɔ. Ke nenema tututu
eƒe dɔyɔla gblɔ nɛ.
97 Mikpɔea, dzidzime gbegblẽ ɖota dzotame, si ge, fiti wònye.
Menya be ema ɖi nyagbe gãwo, gake ele Biblia me, mikpɔea,
nyateƒe wònye; ke dzidzime sia me si míele agbe le la, amewo ƒe
dzidzime sia la.
98 Azɔ mide dzesi egbe, nyiwo kpalikpali, atiwo kpalikpali; eye
esia dzɔ tso dzɔdzɔmenunya me tututu, dzɔdzɔmenunya ma kee wɔe,
egblɔ be, “Eyae nye nusi gblẽ ameƒome la katã.” Miawo hã miexlẽe
nenema ke abe nye ene. Enyo, nukaŋuti wometɔe te o? Le esi womate
ŋu atɔe te o tae. Mawu ƒe Nya gblɔ be anɔ nenema. Gake ne woabu
tame sẽ la, wonye dɔwɔnuwo, abe Yuda Iskariot ene, hele nu ɖesiaɖe
si Mawu gblɔ be ava dzɔ la dam ɖi tututu. Hele ewɔm tututu ɖe woa
ŋutɔ ƒe dzɔdzɔmenunya ƒe gɔmeɖoɖo la dzi.
99 To nunyakɔkɔ ƒe numekuku me, le ʋe ma ke si wòtsɔ ble Xawa la
me, nenema ke wòble hame la hã, esi ƒe kpɔɖeŋu Xawa nye le afima.
Azɔ, azɔ Adam nye kpɔɖeŋu le afima ake, alo Xawa, boŋ, na hame la,
mide dzesi nusi wòwɔ. To nunyadidi me la, etso liƒo si le nyui kple
vɔ̃ ƒe domedome la, esime wòɖo to Satana ƒe gbototro, alo Mawu ƒe
Nya gɔmedzetɔa ƒe gbegblẽ me.
100 Ke azɔ egbe la hamewo ƒe nɔnɔme va gblẽ. Azɔ nyemele nu ƒom le
amewo, ɖekaɖeka ŋu o. Mele nu ƒom tso xexeame ƒe hame la ŋu. Ɖeka
tro ɖoɖe go ɖeka dzi, eye evelia tro ɖoɖe go bubu dzi, ke, kpakple
dzɔdzɔmenunya. Kpɔɖeŋu ma ke wɔm wòle. Eyi eƒe ŋɔd̃zidoname la
dzi, si Satana wɔ le Yesaya 14:12 me.
101 Mina míaxlẽ ema hena minuti ɖeka. Le Yesaya ƒe Agbalẽ me,
mina míadze egɔme le ta 14 lia dzi, kpukpui 12 lia.

Ale nège tso dziƒo enye si, O Ŋukeɣletivi, agudzevi! wò amesi
te dukɔwo ɖe anyi, woƒo wò ƒu anyigba!
Esiae nye Yesaya esi wòkpɔe le ŋutega me, mikpɔea, le agbenɔɣi

si gbɔna la me.

Egblɔ le wò dzi me be, malia dziƒo, mali nye fiazikpui ɖe
Mawu ƒe ɣletiviwo ta me: Mabɔbɔ nɔ takpeto la dzi,…le anyiehe
kekeake:

102 Satana ƒe taɖodzinu, tso Eden me, enye be yeawɔ Eden aɖe na
ye ŋutɔ ɖokui; eye yeado ye ɖokui ɖe dzi, ale be Mawu ƒe ɣletiviwo
nasubɔ ye, viwo nasubɔ ye. Eye eyae nye nusi wòwɔ azɔ, eye esi
wòwɔ esia la ehee va hamea me. Nusi, nyemayi eme tsitotsito o. Mia
dometɔ ɖesiaɖe si sena nyaƒoka mawo la nya nu tso eŋu. Emae—
emae nye gaƒoƒo si me míele agbe le la tututu, ke Satana ye wɔe
to sukudede ƒe ɖoɖo me, dedienɔnɔ nyuitɔ wu, nusia nyuitɔ wu,
numa nyuitɔ wu. Ke womenya o, ɣesiaɣi la, wole zɔzɔm tẽ yina
ku me. Ŋkuagbatɔwo, le ŋkuagbatɔwo kplɔm, dukɔ la ƒe kplɔla
ŋkuagbatɔwo, dzɔdzɔmenunya ƒe kplɔla ŋkuagbatɔwo, hamewo ƒe
kplɔla ŋkuagbatɔwo, ŋkuagbatɔwo le ŋkuagbatɔwo kplɔm. Yesu gblɔ
bena, “Miɖe asi le wo ŋu, woa kple eve woava dze ʋe me.”
103 Le afii miade dzesi Eden eveawo ƒe kpɔɖeŋu alesi wote ɖe wo
nɔewo ŋu kplikplikpli, vaseɖe esi wòaflu Ametiatiawo kloe. Mateo
24:24 gblɔ be anɔ nenema. Gake medi be míatɔ te hena ɣeyiɣia ɖe
ne míalé ŋku ɖe Eden eve siawo ŋu, eye vevietɔ nu ɖeka, alesie Biblia
gblɔ na mí bena Mawu ƒe Nya wɔ Eden ma, kple alesie Mawu ƒe Nya
na toklã mí bena Eden kemɛa le vava ge.
104 Azɔ, míeganya hã bena ele be Eden bubu nava, nenye be míaɖo
to nyagblɔɖila hã, Paulo, le Tesalonikatɔwo II lia ta 2 lia me. Mate
ŋu axlẽ Esia ne miedii.

Amesi doa eɖokui ɖe dzi; ŋkeke ma mele vava ge o, Aƒetɔ
la tɔ, vaseɖe esi woaɖe nuvɔm̃e ma ɖe go,…

…amesi bɔbɔ nɔ anyi ɖe Mawu ƒe gbedoxɔ la me, hele
eɖokui dom ɖe dzi be yenye Mawu, ale be abe Mawu ene la
woasubɔe abe Mawu ene.

105 Mibu eŋu kpɔ! Azɔ Yesaya 14, nyagblɔɖila la gblɔ bena yekpɔ
“Luxifer, le eƒe dzi me,” to ŋutega me le Mawu ƒe gbɔgbɔɖameme te,
“hegblɔ be ele numa wɔ ge.” Le Yesaya me, ƒe alafa enyi doŋgɔ na
Paulo, alo anɔ nenema kloe.
106 Azɔ afisia, le ƒe alafa enyi megbe la, Paulo kpɔe, wòva ɖo eƒe
tsitrenɔƒe. Mide dzesii, ekɔ ta yi dzi, eƒe Eden la, eƒe dzɔdzɔmenunya
ƒe Eden la; kple eƒe dzɔdzɔmenunya xexeme, kple eƒe dzɔdzɔmenunya
ŋugbetɔ-hame la, emawo katã le—le nyati “nunya me,” semina
kɔkɔwo, ɖaseɖigbalẽ kɔkɔwo, sukudede ɖoɖowo.
107 Miɖo to, nɔviŋutsu, nɔvinyɔnu, mía dometɔ ɖesiaɖe le mɔ ma si
Florence zɔ la zɔ ge. Mebia tso mia gbɔ, le Yesu Ŋkɔ me, be mialé
ŋku ɖe Esia ŋu. Menye alé ŋku ɖe ŋunye o. Mia nɔviŋutsu menye.

Menye—menye nuae ma o. Milé ŋku ɖe Nya si gblɔm mele, tso Mawu
ƒe Biblia me la ŋu. Eye miakpɔ, alesi woɖo kpe edzi blibotɔe le Mawu
Ŋutɔ ƒe Nya me, le agbenɔɣi si me míele agbe le la me, afisi míele la.
108 Ɖoɖo siawo nye antikristo blibotɔe, le wo ɖokui me. Azɔ, ele
be Eden nanɔ esi, egblɔ be yele ewɔ ge. Afii enye Mawu ƒe Nya
dzaa si gblɔ be ele ewɔ ge, eye le afii míeda ŋku ɖi hekpɔe wòwɔe.
Ewɔe kpakple eƒe ŋugbetɔ agbalẽnyanyatɔa, dzɔdzɔmenunyatɔa,
kɔmahatsɔŋkɔtɔa. Ele ta xɔ ge, ŋkeke siawo dometɔ ɖeka, le Xexeame
Hamewo ƒe Adaŋudeha si ɖo ge wole la me. Amewo katã anɔ kplii.
109 Hele agbagba dzem be amewo, menye esi wonye ame baɖawo
ta o; wodo wo ɖe gbaka ma me tẽ, abe bli ene, gake Satana
ƒã kagbewo, siwo woyɔ be dzɔdzɔmenunya, numekuku, sukudede,
ɖɔkita ɖaseɖigbalẽwo. Ɣeɖewoɣi gɔ̃ hã la womaɖe mɔ na wò be
nàlia nyagblɔti dzi o negbe ɖe èfia ɖɔkita ɖaseɖigbalẽ aɖe tso semina
aɖe le afiaɖe. Nua katã gblẽ! Menye ameawo o; ɖoɖo lae gblẽ. Ke
azɔ nuka wòwɔ? Egawɔ ta na nua katã ake, hekplɔ xexe blibo la
(yi ɖe nukpalikpali gbogboa ɖe me, Mawu ƒe Nuku dzɔdzɔmetɔa ƒe
gbototro) yi ɖe tsɔtsrɔ̃ ƒe viviti tsiɖitsiɖi bubu me.
110 Gake dzi dzɔm ale gbegbe bena Mawu gaɖo ŋku mía dzi ake,
bena Agate ŋu ado ɖe nɔnɔmea ŋgɔ. Edo ŋugbe be Yele ewɔ ge, eye
yeayɔ alẽha sue aɖe si anye Eƒe Ŋugbetɔ.
111 Mide dzesi le afisia ake azɔ, alesi hame siawo do sɔlie pɛpɛpɛ, alo
Eden siawo.
112 Mawu, to Eƒe Nya ƒe Nuku me! Eye nu ɖeka pɛ koe li si ate ŋu
agbɔ agbe Nya la, eye eyae nye Gbɔgbɔ la, elabena Eyae nye Nya la
ƒe Agbe-Nala. Ke ne Agbe si le Nya la me do go Gbɔgbɔ la ƒe Agbe la,
Etsena nusianu si Nuku la nye.
113 Azɔ mide dzesi nusi dzɔ la. Le Eden bɔ la me enye Mawu ƒe
ɖemanya ƒe nunɔamesi la, ke ema nye dɔwɔɣiwo ƒe—ƒe ɖeka. Dɔwɔɣi
gbãtɔ enye ɖemanya, amewo menya nuvɔ̃ aɖeke o. Womenya naneke
kuɖe nuvɔ̃ ŋu o. Adam kple Xawa siaa nɔ amama, gake gbɔgbɔ la
ƒe nutsyɔnu si tsyɔ woƒe ŋkume la, ɣla wo tso woƒe amamanɔnɔ
gbɔ. Womenya kpɔ bena yewonɔ amama, kura o, elabena woɣla wo.
Elabena, Mawu ƒe nutsyɔnu la nɔ woa ŋutɔ ƒe susu me, womenya nusi
nye nyui kple vɔ̃ o. Eye woa kple eve la tsi tre ɖe afima amama, si fia
bena sidzedze la meva na wo haɖe o, mikpɔea, bena yewole amama
o. Woa kple eve wonɔ amama ke womenyae o.
114 Azɔ ne miakee ɖe, ne mialɔ̃ la, alo miaŋlɔe daɖi, ɖe Nyaɖeɖefia,
ta 3lia me. Gbɔgbɔ Kɔkɔe gblɔ ɖi na agbenɔɣi mamlɛ sia, na Laodikia
Pentekoste Hame la ƒe Agbenɔɣi le ŋkeke mamleawo me, Egblɔ be,
“Ènye amamanɔla, kple ŋuagbatɔ, eye menyae o.”

115 Le afima la Mawu ƒe Nuku la li, le ɖemanya me, womenya kura
be yewole amama o, wole Gbɔgbɔ Kɔkɔe ƒe nutsyɔnu te, si tsyɔ wo
dzi tso vɔ̃ gbɔ.
116 Ke azɔ le hamea ƒe agbenɔɣi mamlɛa me la, míekpɔ le afii bena
wogale amama ake, ke womenyae o. Gake esia menye Gbɔgbɔ Kɔkɔe
ƒe nutsyɔnue o. Enye nutsyɔnu si Satana keke ɖe Xawa dzi tsã le
afima, dzodzro ƒe nutsyɔnu, dzodzro ƒe nutsyɔnu. Woƒo ɖi ale gbegbe
be womenya be yewole amama o, míaƒe nyɔnuwo le mɔwo dzi, do
atakpuiwo, awu siwo dzroa ŋutsu.
117 Amea ɖe tsɔ nyadzɔdzɔgbalẽ kakɛ ɖoɖem nyitsɔ, kuɖe awu yeye
sia si do ge woala la ŋu, Mesusu be, edidi asibidɛ wuiene tso agogo
dzi, alo nane. Ke mebia ɖokuinye se be ɖe míaƒe—ɖe míaƒe nyɔnuwo
ƒe ha la de dzesi bena enye dzodzro ƒe nutsyɔnua?
118 Azɔ mia—miagblɔ be, “Mate ŋu aɖo kpe dzi, le Mawu ŋku me,
bena menye fɔmaɖila le ahasiwɔwɔ ɖe srɔñye ŋu me, alo me—me…
esia katã.”
119 Gake kokoko, le Ʋɔnudrɔg̃be la, woayɔ wò be “ahasiwɔla.”
Nenema Biblia gblɔ. Yesu gblɔ be, “Amesiame si akpɔ nyɔnu aɖe eye
wòadzroe la, wɔ ahasi kplii xoxo le eƒe dzi me.”
120 “Ŋkuagbãtɔ, amamanɔla, ke womenyae o!” Menye nyɔnu dahe
sue mawo le afimae o; nyemeɖo naneke ɖe wo ŋu o. Vɔɖ̃itɔ mae! Eye
ewɔ sigbe amewo ƒe nuɖoanyiwo ge be woadze sii alo atsi tre ɖe eŋu;
mina woakpa woƒe ɖawo, asisi nu ɖe mo, kple atakpuiwo kple nuwo,
le Kristosubɔsubɔ ƒe ŋkɔ me. Nu dziŋɔ̃ ka wònye ma! Mikpɔea, wole
amama ake, le Satana ƒe Eden me, eye womenyae o. Womenyae o.
121 Mexɔ se be mekpɔ, ɖewohĩ, esi mekpɔ afisia, le tsiƒuƒe la, nyɔnu
ma si le afima fifia. Ne ɖeko nyɔnu ma anya nusi wɔm wòle la, gake
menyae o. Ele amama. Eƒe ŋutilã la nye nu kɔkɔe. Evuvu awu si Mawu
do nɛ, kpakple lãgbadze, hena dzidzime sia. Eyi dzi le elãm kpɔtɔ
atraɖie. Ele amama, le nyati sia te be “ŋkuʋuʋu, sukudede deŋgɔ,
ŋkuʋuʋu nyuiwo, agbenyuinɔnɔ kɔkɔtɔ wu.” Mina maka ɖe dzi be eɖi
tsi ɖe eme nyuie. Esiawo katã tso abosam gbɔ eye woatsrɔẽ ɖa le Aƒetɔ
Yesu ƒe Vavagbe. Woatsrɔẽ ɖa, eƒe ɖesiaɖe. Naneke magasusɔ o.
122 Ke, oo, xɔñye, le dukɔa katã me, esi miele to ɖomem le Phoenix
afisia la, mibu numawo ŋu kpɔ! Miele afisia le numawo te. Azɔ, Yesu
gblɔ bena, “Woaflu Ametiatiawo ne ele bɔbɔe.”
123 Gbɔgbɔ gbãtɔ nye…nutsyɔnu gbãtɔ nye nutsyɔnu kɔkɔe, Gbɔgbɔ
Kɔkɔe, eye mele nɛ be wòakpɔ nu ado to Ema me o. Gake esime—
esime Satana de asi nuƒoƒo nɛ me kuɖe sidzedze ŋu la, ɖeko wòle be
wòada ŋku ɖe xexeame.

124 Eye numa tututue nye nusi vianyɔnu, hame la, wɔ. Ele be
miakpɔe, ele be miado awu abe sinema fefewɔlawo ene, alo ele be
ɖekakpuiwo nawɔ nu abe Elvis Presley alo—alo Pat Boone, alo—alo
ame mawo dometɔa ɖe, le mawusubɔsubɔ ƒe ŋkɔ me.
125 Pat Boone nye Kristo ƒe Hameametɔ. Elvis Presley nye
Pentekostetɔ. Gbɔgbɔvɔ̃ me eve siwo tsɔ xexeame ƒu gbe ɖe gbegblẽ
vlotɔ me wu alesi Yuda Iskariot wɔ esime wòde Yesu Kristo asi.
Womenyae o. Ŋutsuvi mawo menya nenema o. Nyemeɖo naneke
tsitre ɖe ŋutsuvi mawo—mawo ŋu o, ŋutsu mawo, gbɔgbɔ aɖee le
wo ʋanyãm.
126 Miɖe afɔ vie yi akpa ɖeka vie ko, miɖe asi le kagbe ma ŋu be
wòabla ɖe bliti ma ŋu zi ɖeka vie, ɣeyiɣia ɖe, mialé ŋku ɖe nusi adzɔ
ŋu; bli ma aku. Oo, ẽ ɖe, eɖu edzi keŋkeŋ. Eye nenema wòle ewɔ ge.
Ele ewɔ ge ɣesiaɣi. Ɖeko wòle be Xawa nada ŋku akpɔ xexeame.
127 Ke mina magblɔ nyaa ɖe na mi, nɔviŋutsu kple nɔvinyɔnu. Le
Yohanes Gbãtɔ, ta 2 lia kple kpukpui 15 lia me, míate ŋu Axlẽe ne
mielɔ,̃ Biblia gblɔ be:

…Ne míe lɔ̃ xexeame, alo nusiwo le xexeame la, le esi
Mawu ƒe lɔlɔ̃ mele mía me gɔ̃ hã o tae.

128 Azɔ, xexeame le afima menye anyigba o; enye Hela nyagbe aɖe,
sie nye kosmos, esi gɔme enye “xexeame ƒe ɖoɖowo.” Ne míelɔ̃
anyigba ƒe nutovɛwo, xexeame, ne míelɔ̃ egbeŋkeke ƒe yiyime la, ne
míesusu be “fifia nye ɣeyiɣi dzeani aɖe, oo, nusiawo katã su mía si
la,” ne miesusu nenema la, le esi miaƒe susuwo mesɔ gbe o la tae.
Abosam gblẽe. “Elabena ne mielɔ̃ xexeame ƒe ɖoɖowo, kple nusiwo
le fifi xexeame la, le esi Mawu ƒe lɔlɔ̃ mele mia me gɔ̃ hã o tae.” Miɖo
ŋku esia dzi. Oo Mawu! Kpɔ nusi kpɔm míele!
129 Medi be matɔ te ɖe afisia hena minuti ɖeka eye magblɔ ŋutinya
suea ɖe na mi. Mesee le Xexeame Ʋa Gbãtɔ ƒe osɔfoa ɖe gbɔ. Wotsɔ…
130 Abe Satana ene le gɔmedzedzea me, esime wòva Eden bɔ me.
Mate ŋu aho Nuku mawo o. Mate ŋu atsrɔ̃ wo o. Gake ewu aɖivɔ̃ ɖe
wo dzi, eye wòtrɔ Nukua ƒe nɔnɔme, megatse etɔgbe tututu o. Egblẽ
Nuku gbãtɔa ƒe nɔnɔme.
131 Eye nenemae subɔsubɔ ƒe ɖoɖo siawo katã le. Wokpɔtɔ nye Mawu
viŋutsuwo kple vinyɔnuwo, gake woƒe nɔnɔme gblẽ. Woyina sɔleme,
dina be yewoawɔ nu nyuie. Saɖagaƒeme nyɔnu meyi ɖe saɖagaƒeme
be yeazu nyɔnu vɔɖ̃i o. Osɔfoa ɖe meyi ɖe suku be yeazu a—a—ame
baɖa o. Mègeɖe hamea ɖe me, hena asi amewo, ŋlɔ wò ŋkɔ ɖe agbalẽ
me, alo ɖesiaɖe si èwɔ le wò hamea me, be yeazu ame baɖa o. Èwɔ
esia be yeanye ame nyui. Gake beble lae, nɔnɔme gbegblẽ lae wɔ esia.

Satana wu aɖi ɖe edzi. Mikpɔea? Ɖoɖowɔha aɖeke menɔ Mawu si kpɔ
o. Numa aɖeke mele afiaɖeke woakpɔ le Mawu ƒe Nya me o.
132 Mawu enye míaƒe ɖoɖowɔwɔ, wode mí ɖoɖo me le Eyama me,
Ŋutilã aɖe, le Mawu me, le Dziƒo. Esia le teƒe. Woŋlɔ míaƒe ŋkɔwo ɖe
Alẽvi la ƒe Agbe Gbalẽ me. Mide dzesii.
133 Gake, mikpɔea, menya be esesẽ ŋutɔ, gake me—medi be miagado
dzi atsɔe ko hena ɣeyiɣi via ɖe ne mialɔ.̃ Le xexeame ʋa ƒe game la…
Mitsɔe kem be medzo ɖa le nye tanya gbɔ.
134 Gake be magblɔ nya sia la, me—medi be mana nye numekuku
tso nusi Satana wɔ le Eden me ŋu: ewu aɖi vɔɖ̃i dziŋɔ sia. Ɖe
miedi be mianya nusie nye aɖi ma? Magblɔe na mi. Eƒe nufɔkpewo
le asinye, nyati evee: dzimaxɔse, si nye xɔse ƒe akpasaga, ewu
dzimaxɔse, ɖikeke. Eye dzɔdzɔmenunya xɔ eƒe teƒe. Afisi doƒuƒlu le,
si kplɔ nua yi Nukua me, Satana yɔ doƒuƒlu la kpakple sidzedze kple
dzɔdzɔmenunya kple ŋkuʋuʋu, eye wògblẽ nu bliboa ƒe nɔnɔme,
Mawu ƒe nuwɔwɔ blibo la.
135 Menya be miasusu be mekplɔ yewo yi ɖe aba aɖe dzi, gake nye
ŋutɔ hã mele aba la dzi kpli mi. Eye mí katã le afisia míele agbagba
dzem be míakpɔ nusi míate ŋu awɔ. Míele numawo gblɔm ko be
míato vovo ta o. Ele be míaɖi anukware.
136 Míawo, mía dometɔ ɖesiaɖe, ava ɖo mɔ la ƒe nuwuwu, afisi míele
akɔŋta na ge le kuɖe nya ɖesiaɖe ŋu. Fifi laa la, míenya be míaƒe
gbewo…Esime wodzi mí la, míaƒe ɣlidodo gbãtɔ la wolé ye katã ɖe
nyaƒoka aɖe dzi. Wogale eƒo ge ake le Ʋɔnudrɔg̃be Ŋkeke la dzi. Gɔ̃
hã awu siwo miedo la woaɖee afia le mia ŋku me, le Ʋɔnudrɔg̃be
Ŋkeke la dzi. Gɔ̃ hã dzɔdzɔmenunya ke ɖe esia ŋu, to television dzi.
Mikpɔea, televizin mewɔa nɔnɔmetata o, ɖeko wòɖenɛ fia. Awuwo ƒe
amadede, zɔɖeɖe ɖesiaɖe, susu ɖesiaɖe si nɔ miaƒe tame, wolée daɖi
le Mawu ƒe nuŋlɔɖi me. Eye woava tsɔ nu gã ma aɖo ŋkuwò me,
awu makɔmakɔ siwo nèdo la dometɔ ɖesiaɖe; ɣesiaɣi si èyi ɖakpala
ƒe dɔwɔƒe be nàkpa ɖa si Mawu na wò la. Anɔ afima. Nàɖo nya ŋu
ɖe eta. Màte ŋu aʋã le afima o, gɔ̃ hã wò dzimesusuwo esime èle
ewɔm, woaɖe fia keŋ le ŋkuwò me tututu. Aleke nàte ŋu asi le enu?
“Aleke míele sisi gee ne míegbe ale xɔxɔ gã sia?” Mikpɔea? Míele
sisi ge o. Zɔɖeɖe ɖesiaɖe, kple dzimesusu ɖesiaɖe la, wolée daɖi le
anyinɔ bubu me tututu, gɔ̃ hã awu siwo nèdo ƒe amadede. Televizin,
televizin si ɖea kɔlawo fiana ɖo kpe esia dzi tututu, eɖee ɖe go hetsɔe
fia, mikpɔea, ke ema nye anyinɔ etɔ̃ siwo me míele agbe le la dometɔ
ɖeka. Mikpɔea?
137 Azɔ ale gbegbe aɖivɔ̃ sia ƒo hame la, ƒo anyigba! Satana ƒe aɖivɔ̃
ɖe Nukuwo dzi, ɖe dowo ɖe eme hena be eƒe nɔnɔme gblẽ. Geɖe

geɖe wu la, ele nyɔnyrɔm̃ ʋĩ de hamewo ƒe dzi gbɔ, eye le amewo
ƒe dzi me kple nusianu la, dzɔdzɔmenunya, dzɔdzɔmenunya. Vaseɖe
esi wòva ɖo teƒea ɖe afisi amegbetɔ ƒomea, esi wòtsakae ta la…Mexɔ
se be ele be nuku ɖesiaɖe natse etɔ tɔgbe. Ke amegbetɔ ƒomea, kple
atiwo, kple nuwo katã esi wokpali wo la, kplɔ mí ɖo teƒe aɖe; ale be to
nuɖuɖu si woɖe tso anyigba me ɖuɖu me la, nusi nye míaƒe ŋutilãwo,
wɔ mí nu tsakɛ, etsɔ míaƒe susu blibo la de…Azɔ, ne míaƒe ŋutilãwo
le gbagbãm, tso ƒe blaeve alo blaeve vɔ atɔ̃ xɔxɔ me la, le esi míaƒe
lãmenukuiwo gbɔdzɔ tae, to nuɖuɖu tsakɛwo me la, ɖe míaƒe ahɔhɔ̃ ƒe
lãmenukuiwo hã megbɔdzɔ oa? Ɖe woawo hã, menye lãmenukuiwo
oa? Ema tae Ricky le du sim le mɔ dzi afisia, kpakple eƒe ʋu yeye;
esime Ricketta, Elvitta, kple wo dometɔ geɖewo, alesi míana ŋkɔ wo,
le egodo afisia le amama afãkplafã le amewo ŋkume, woƒe susu gblẽ,
ɖokuilélenyui kple agbenyuinɔnɔ ƒe susua ɖeke megali o.
138 Matrɔ gbɔ va nye ŋutinya sue la dzi. Osɔfo sia gblɔ be yeyi ɖe
dɔyɔƒe, eye wòbe ŋutsuvi geɖewo mlɔ agbadɔ te, ɖewo…Ɖeko yea
yegbɔ tso egodo. Egblɔ be yeyi gbedzi afima, eye asrafomegã aɖe,
gblɔ na ye bena, “Osɔfo, míedi be míatsɔ ʋu ado, be míaɖakpɔ gbeawo
dzi le afima.” Woda mastad kple klorine gas, abe alesi wowɔe le
ŋkeke mawo me ene.
139 Eye wògblɔ be, “Meyi ɖe afima, Nɔviŋutsu Branham,” ebe, “tsro
aɖeke mekpɔtɔ ɖe ati aɖeke ŋu o, gbe ƒe toɖeɖe ɖeke meli o. Enye
Ista ŋdi.” Egblɔ be, “Tanki gbegblẽ xoxoe aɖewo gblẽ ɖe afima, ele be
asrafomegã nana akɔŋta le wo ŋu, eye wòakpɔ be ɖe nane gali woate
ŋu awɔ le wo ŋu mahã, ete ɖe Argonne Ve gã la ŋu.” Ebe, “Esime
menɔ tsitre ɖe afima nye ɖeka la,” ebe, “Mekpɔ yame, gblɔ be, ‘O
Mawu, esiae nye alesi nua katã ava nɔ.’” Ele teƒe, ye katã gbɔna.
Nuwo katã fiã keŋ, agbea ɖeke mele afiaɖeke kura o, gbewo fiã keŋ;
ati, kpakple gas mawo la, atiwo ku, nusianu ku, woŋlɔ,̃ hede ta agu,
afisi tukpe kple nuwo lɔna wo le.
140 Ne ema menye xexeame ƒe nɔnɔme egbe o la, afisie Satana wu
eƒe dzimaxɔse, kple eƒe nukpalikpali, eƒe dzɔdzɔmenunya, kple eƒe
sidzedze ɖo! Vaseɖe esi, nusi nua nye le gɔmedzedzea me, esime
Mawu tsɔ Adam kple Xawa da ɖe abɔa me la, paradiso gã ma si me ku
mele o la, dɔléle meli o, blanuiléle meli o, eye nu ɖesiaɖe deblibo le
ɖoɖo me, kpɔ nusi Satana ƒe DDT wɔ ɖa! Egblẽ keŋ. Naneke mesusɔ
le eme o.
141 Egblɔ be, “Mede asi avifafa me. Mezɔ dzo, agakpe aɖe he nye
susuwo.” Egblɔ be, “Ɖeko meyi ɖe afima eye melé ŋku ɖe kpe la ŋu,
mli ɖa. Le agakpe la te la seƒoƒo sue nyuia ɖe mie gbɔna, nugbagbe
ɖeka si susɔ, elabena eɣla ɖe agakpe la te.”

142 Mawu, nye Agakpe, ɣla mí egbe, O Mawu, esime aɖivɔɖ̃iwo le ya
ƒom le afisiafi le dzɔdzɔmenunya kple sukudede ƒe ŋkɔ me. Ɣla mí.
Lém ɖe asi vaseɖe ŋkeke ma dzi, O Mawu, eyae nye nye gbedodoɖa.
Azɔ mekpɔ mɔ be míe, mía dometɔ ɖesiaɖe, le Agakpe ma te, Kristo.
143 Megblɔ mawunya ma nyitsɔa ɖe ko, mia dometɔ geɖewo miesee.
Menɔ yiyim le ave me, nɔ ade dam, eye nane he nye susuwo be matrɔ.
Eye mekpɔ, eye sigarètigo alo akpa ƒuƒlua ɖe le afima, alo nuka ke
mieyɔnɛ. Ke adzɔdɔwɔƒe lae, medzrom be mayɔ woƒe ŋkɔ o, gake
sigarèti dzɔdɔwɔƒe la wɔ…adafianyaa ɖe le wo si be, “Tamebula ƒe
nutsyɔnu, sigayɔla ƒe vivisese.”
144 Megayi azɔli la dzi vie le—le ave la me, eye Nane nyɔ̃ nye susu,
“Trɔ yi ɖe sigarètikpa ma gbɔ.”
145 Mesusu be, “Fofo Dziƒoʋĩtɔ, meyina ɖe ati ma gbɔ le afisia afisi
Èƒo nu kadzidɔe mawo dzɔ le, ŋdi aɖe. Nukaŋuti Nàyɔm be matrɔ?”
146 Eye Nane gblɔ be, “Gbedeasi aɖe li na wò na Kwasiɖagbe si
gbɔna. Woŋlɔ wò tanya la ɖe edzi.”

Mesusu be, “Ɖe sigarètigo dzia?” Metrɔ yi.
147 Eye mede asi tamebubu be, “Tamebula ƒe nutsyɔnu,” amebeble
ka gbegbe numa nye! Ne amea nye amesi bua tame la mayɔ siga kura
o. Gake, miekpɔa, amewo mina numa.
148 Mexɔe se be anɔ ƒe eve esi, esime menɔ takpekpegãwo dometɔ
ɖeka me, Meyi ɖe xexeame ƒe asiɖoƒe la esime wòwɔe le Ɣetoɖoƒe
Ƒuta. Eye wotsɔ Yul Brynner ƒe fotowo kple wo dometɔ geɖewo ɖo
afima. Eye dzɔdzɔmenunyalawo, wo dometɔ geɖewo, nɔ xɔ ma ke me,
nɔ nu ƒom le sigayɔyɔ ƒe afɔku ŋu. Alesi woɖe adzudzɔ ma ɖe kpeɣi
dzi, eye wotsɔ tomeɖenu ɖe nikotine le eme hetsɔe si ɖe alegeli ƒe
tume, hetsɔe de gadza me, le ŋkeke adre megbe la kaŋsa ɖui keŋkeŋ
magate ŋu azɔ gɔ̃ hã o. Mikpɔea? Egblɔ be…Wohee to tsi me, eye
ebe, “Nutsyɔnu!”
149 Egblɔ be, “Nutsyɔnua? Naneke meli nenema o.” Ebe, “Mie…”
Azɔ, esia nye dzɔdzɔmenunya woa ŋutɔ. Wogblɔ be, “Màte ŋu akpɔ
dzudzɔ o negbe ɖe èkpɔ aŋɔ.̃ Aŋɔ̃ wɔna dzudzɔ.”
150 Ke nusi katã wònye, enye asiyɔnu aɖe be woadzra sigarèti sɔgbɔ
wu, esime numa…ne…nyemekpɔ mɔ be miasusu be menye busubɔla
alo wɔtsomitɔ o. Abosam ma le ame me, si wɔe be wòayɔ siga,
awu eɖokui. Ne—ne edzro nikotine si le sigarèti ɖeka me la, ema
aɖi kɔ na dzodzro si le eme, azɔ adzɔdɔwɔƒe la va kple asiyɔnu si
blea ame, hegblɔ be, “Tamebula ƒe nutsyɔnu.” Ele be wòano sigarèti
ene alo atɔ,̃ be wòakpɔ aŋɔ̃ sɔgbɔ (si aɖi kɔ nɛ) abe alesi ɖeka nae

ene. Amerikatɔwo le ku dzram na wo nɔviŋutsuwo kple nyɔnuwo!
Nyemese eme o.
151 Gake hã, le eme afima, mesusu be, “Tamebula ƒe Nutsyɔnu aɖe
li si le teƒe.”
152 Azɔ, ne amea ɖe le siga yɔm la, miɖo ŋku dzi, enana vivisese
sigayɔla. Ale, màte ŋu akpɔ vi-…aɖi kɔ na sigayɔyɔ ƒe dzodzro vaseɖe
esi nàyɔ siga le afima o, nàkpɔ…esiae nana vivisese, eyata, nàyɔ
sigarèti ene, alo atɔ,̃ eye nàgaƒle sigarèti geɖe wu alesi nèdi, enuenu
la ɖeko nàyɔ sigarèti ɖeka. Mikpɔea, enye asiyɔnu aɖe, nudzadzra ƒe
asiyɔyɔ aɖe; si le amewo blem, Amerikatɔwo. Eye ne mebu Valley
Forge, George Washington; kple eƒe gbadagbawo ƒe akpa eve ɖe etɔ̃
dzi, eye womedo afɔkpa ɖe woƒe afɔwo o, le ŋkeke fafɛ ma dzi,
be woawɔ nunɔamesi si me míele la! Eye emegbe Amerikatɔwo le
ku dzram, na nɔviaŋutsu kple nɔvianyɔnu, Amerikatɔ, le aʋatso ƒe
asiyɔnu te, ɖe viɖe ƒoɖi ta, vɔw̃o katã ƒe ke. Ga ƒe tsikɔwuame, lɔlɔ.̃
Nu blibo la zu aɖaʋadzedze esi womenya bena nua katã le tsɔtsrɔ̃ ge
o! Gake ne mèyɔ siga aɖeke o la, màte ŋu akpɔ vivisese o.
153 Ale mesusu be, “Tamebula ƒe Nutsyɔnu aɖe li.” Tamebula ƒe
Nutsyɔnu! Eye metsɔ nye tanya le eme be “Tamebula ƒe Nutsyɔnu
nana amekɔkɔe ƒe vivisese.”
154 Eyata mesusu be míaƒe kɔmahatsɔŋkɔwo wɔ nu gbogboa ɖewo
nenema, akplɔ amewo age ɖe eme eye woayɔ wo ɖokuiwo be
Kristotɔwo le nɔnɔme ɖesiaɖe me ko. Nukaŋutie? Wokplɔna ame
geɖe dea woƒe kɔmahatsɔŋkɔwo alo ɖoɖowɔhawo me. Míekpɔna ame
geɖewo le eme afima elabena míeɖea asi le wo ŋu le nusia, numa,
kple nububu ma te, kple nusianu. “Ema mewɔ naneke o, ɖeko woaŋlɔ
woƒe ŋkɔ ɖe agbalẽ me eye woagblɔ be yewonye Kristotɔ. Evɔ. Oo,
‘to xɔse me woɖe mi.’ Ele be miaxɔe se.” Abosam hã wɔa nenema
ke. Ɛ̃ ɖe.
155 Ele be woagbugbɔ mi gadzi, eye ema vana to Mawu ƒe Nutsyɔnu
me! Azɔ tamebula ƒe Nutsyɔnu aɖe li. Mele Esia ɖe nye asi me. Eya
mana kɔmahatsɔŋkɔ ƒe vivisese o, ke boŋ kakaɖedzitɔe la aɖi kɔ na
amekɔkɔe ƒe vivisese, minyaa.
156 Aleke nyɔnu si kpa eƒe ɖa ate ŋu ato Nutsyɔnu sia me? Aleke
nyɔnu si do atakpuiwo ate ŋu ato Esia me gbeɖe, alo lékaɖiwo, esime
Biblia gblɔ be, “Enye nunyɔñu na Mawu, be nyɔnu nado awu si nye
ŋutsu tɔ”? Eye aleke ŋutsu si susua nane le eɖokui ŋu, ate ŋu ayi
ɖe afisia eye wòado nu abe nyɔnuwo ene, aɖe asi le eƒe ɖa ŋu wòatsi
legbe sigbe nyɔnu ene, aɖiɖi ɖe eƒe ŋkuwo dzi, kpakple ɖalɔlɔw̃o, eye
wòatroe nenema? Eya le srɔã ƒe gɔmewu dom. Nyɔnua le esi wòdoa ɖe
edzi la dom. Tamebula ƒe nutsyɔnua? Ŋutsu tamebula mawɔ nenema

o, alo nyɔnu tamebula mawɔ nenema o. Mawu ƒe Nya maɖe mɔ
wòatsyɔe to eme o.
157 Nu ɖeka pɛ hã meli ate ŋu ato Nya ma me o. Ema nye Gbɔgbɔ
Kɔkɔe, ke Eyae hea Nya la va mewò, eye Wònana amekɔkɔe ƒe
vivisese.
158 Mikpɔ egbe ɖa, Ricketta le mɔ dzi, nyakpɔ, dzetugbe le nɔnɔme
si Mawu nae nu, ke Satana le ezãm. Eye wòado awu gbevutɔe, esi
menya be kwasiɖa ɖeka tso egbe dzi la yeate ŋu anɔ vovom le
yɔdo me o.
159 Esi meto mɔa gbɔna afisia eteƒe medidi o la. Menɔ mawunya
gblɔm le Mawu ƒe Ƒuƒoƒeawo ƒe takpekpegã aɖe me le Ɣetoɖoƒe
Ƒuta, le takpekpea ɖe me le Dzieheɣetoɖoƒe Biblia Sukua. Aƒenɔvi
aɖe nɔa mɔ dzi gbɔna, edo awu sue…sue mawo ƒe ɖe, bikini ye,
ɖesiaɖe mieyɔnɛ ko, eye togawo le eŋu, wòdo sɔdolawo ƒe nyifɔkpa.
Nyea menɔ mɔa dzi yina. Mesusu be, “Nɔvi dahe sue, nyɔnua ɖe kple
papa aɖe ƒe vi, si wodzi ɖe afisia be wòanye Mawu ƒe vi, eye wòzu
ƒunulã na abosam.” Mesusu be, “Mexɔ se be magbugbɔ yi, agblɔe na
ɖevi ma.” Edze sigbe amesi axɔ vinye Sarah si le afima ƒe ƒe ene, ƒe
wuiadre, wuiadẽ, alo nane. Mesusu be, “O, anyo wu be nyemawɔe o.
Ɖeko madzo yi afisia le mɔa dzi eye mado gbe ɖa ɖe eta. Ne amea ɖe
kpɔm metɔ te hele nu ƒom nɛ la, anyo nam wu be nyemawɔe o.”
160 Azɔ, ke miɖo to, Mawu viwo, mieyina ɖe teƒe ɖeka ma, si
egbeŋkeke ƒe Izebelwo ble mi yie, gake ŋutsu tamebula abu eŋu gbã.
Nyɔnua ate ŋu anyakpɔ, ate ŋu anye be “mate ŋu aɖu agɔ kplii,” gake
ana nàbu wò luʋɔ, ɖekakpui; mi ɖetugbui siawo, ɖoɖe Ricky siawo
gbɔ! Tamebula ƒe Nutsyɔnu nana amekɔkɔe ƒe vivisese.
161 Mi ŋutsu srɔt̃ɔwo, ne miekpɔ nyɔnuwo le mɔ dzi nenema la, mi
Mawu viwo, ɖe miedea dzesi nusi dzɔ gbã le gɔmedzedzea me oa?
Esime dzɔdzɔmenunya wɔ nyɔnuwo wonyakpɔ ale gbegbe le xexe si
doŋgɔ na tsiɖɔɖɔ me, vaseɖe esime Mawu viwo kplɔ amegbetɔwo ƒe
nyɔnuviwo (menye Mawu ƒe nyɔnuviwo o), eye Mawu meŋlɔe be
kpɔ gbeɖe o. Wotsrɔ̃ nu blibo la; dzɔdzɔmenunya, nyakpɔnyakpɔ.
Nenema wònɔ tsã…Mide dzesi nyɔnuwo ƒe tugbedzedze si le dzi dem
le ŋkeke mamlɛwo me, enye nuwuwu ƒe dzesi aɖe; Mawu ɖo kpe edzi.
Eyata, zã tamebula ƒe Nutsyɔnu, ekema nàkpɔ amekɔkɔe ƒe vivisese.
Esia agbã wò ƒome. Ana nàbu wò tsitrenɔƒe. Ana nàbu nusianu si le
asiwò; tovo na ema la, wò luʋɔ! Agbã wò ƒome. Ate ŋu ana be ŋutsu
bubu nanyi viwòwo, alo nyɔnu bubu nanyi viwòwo.
162 Tsɔ tamebula ƒe Nutsyɔnu, esia ana nyɔnu kɔkɔe ƒe vivisese. Ne
èyi ɖe ɖakpala ƒe dɔwɔƒe, alo nane alo bubu, eye woagblɔ na wò be,



MAWU ƑE ŊUSẼ BE WOATRƆ NƆNƆME 25

“Ta le ɖuwò ge, ènyae.” Tsɔ nyɔnu tamebula ƒe Nutsyɔnu, nusi Biblia
gblɔ, mikpɔea, ekema nàtrɔ adzo ɖa le egbɔ. Mikpɔea? Mègawɔe o.
163 Mia nɔviŋutsu menye, eye melɔ̃ mi. Nyemeɖo naneke ɖe mia ŋu
o. Mawu nyae. Eyae nye nusi wɔm be megblɔ nusiawo alesi mewɔe,
le esi meɖo Mawu ƒe lɔlɔ̃ na—na mi tae. Ne ŋutsua ɖe ado go yi afima
eye womagblɔe na mi o la, miaƒe kplɔla ɖe asi le mia ŋu mienɔ anyi
hele nu wɔm nenema la, melɔ̃ mi o. Mate ŋu alɔ̃ mi o. Nyemedi be
maɖo lɔlɔ̃ ma ƒomevi na nyɔnuwo o. Medi be maɖo vivisese kɔkɔe na
nɔvinyenyɔnu. Medi be wòanye nɔvinyenyɔnu vavã. Menye be amea
ɖe nagblɔ, amea ɖe naƒo nu le eŋu be enyakpɔ ŋutɔ kple alesi wòle,
kple nenem gbɔdɔdɔ fiawo, “Eyina ɖe nye…” Huh-uh. O. Medi be
wòanye aƒenɔ!
164 Oo Aƒetɔ, lém ɖe Agakpe sia te. Ẽ. Le Efesotɔwo 5:26 me, mɔnu
ɖeka si li be miate ŋu anɔ Agakpe ma me, eyae nye, “Woalé tsi kple
ameŋukɔtsi to Nya la me.” Ele teƒe.
165 Azɔ, migana abosam sia nawu eƒe sukudede ƒe aɖi ɖe mia dzi o.
Gbeɖe, gbeɖe. Esia awu miaƒe hoɖoɖo. Migana be abosam natsɔ esia
be, “Enyo, mele hame si me danye nɔ la me, si me fofonye, mamãnye
nɔ.” Migana be abosam nawu ema ɖe mia dzi o. Biblia gblɔ xoxo, le
Hamea ƒe Agbenɔɣi Adrelia, kple nusiwo le afima ŋu be, nua katã
gblẽ! Ele teƒe. Nu blibo la gblẽ. Nu blibo la ƒaƒã. Migana wòawu aɖitsi
ɖe mia dzi, agblɔ be, “Enyo, enye agbenɔnɔ kɔkɔ. Míenya agbalẽ wu
alesi míenɔ le tsã ŋkekewo me.” Migaɖe mɔ be abosam natsɔ numa
aƒu mi o. Metsɔ eƒe ɖoɖo la katã fia mi si nye ŋkuʋuʋu, sukudede kple
dzɔdzɔmenunya. Ekplɔe tẽ de hamea me, ke migaɖo to numa o. Miɖe
kɔ ɖa le nenem televizin xoxoe ƒoɖi mawo kple nuwo ŋu!
166 Eye míaƒe nuxexlẽ la gblɔ be, “Migaɖii o, ke boŋ mitrɔ miaƒe
nɔnɔme.” Menye anɔ yiyim anɔ gbɔgblɔm be, “Mexɔ ŋusẽdodo,
Kwasiɖagbe o.” Gbeɖe. Ge ɖe eme eye nàtrɔ nɔnɔme enumake azɔ,
atrɔ nɔnɔme tso nusi nènye tsã me, azu nusi Mawu di be nànye la.
167 Azɔ, etso nuku si ƒomevi le mewò la gbɔ. Ne wotsɔ sidzedze,
sukudede ƒe nuku de mewò la, nu ɖeka ko wòate ŋu awɔ, egblẽ wò
nɔnɔme, evɔ, na Mawu viŋutsu alo vinyɔnu. Numa ɖeka ko wòate ŋu
awɔ. Amewo egbe, esi meɖo ŋku anyi la, wole nu wɔm sigbe womexɔ
se ŋutɔ hã be Mawu li o.
168 Mitsɔ nyagbɔgblɔ sia kem. Ne esia de abi amea ɖe ŋu, nyemeɖoe
o. Anɔ Kwasiɖagbe eve va yi la, nye ŋutɔ vinye kpem, be mava
televizin gbɔ eye makpɔ woadzi subɔsubɔhawo. Kwasiɖagbe ŋdi ye.
Medi be maɖo to Oral Roberts le eƒe ɖoɖo la me, megblɔ na wo be
wonena manya. Megblɔ be, “Èɖo to esia, esia nye hadzidzi dzeani

aɖe si wodzi.” Vinye tɔ te ɖe afima ƒo nu nam kuɖe eŋu, eya hã. Eye
metsi televizin ma…
169 Míehayɛ le nyɔnua ɖe gbɔ si si televizin le le aƒea me. Nyemesusui
be ɖe nanɔ nye aƒe me o. Gbeɖe, amegã. Nyemele numa dim le aƒenye
me o. Matsɔ nye tu akakae. Nyemedi be mawɔ naneke kple nu vɔɖ̃i
ma o. Gbeɖe, amegã! Ke miɖe…
170 Mina magblɔ nyaa ɖe na mi kuɖe Arizonatɔwo ŋu le afisia. Mikpɔ
numekuku ma nyitsɔ, kuɖe sukuwo ŋu, alo oa? Arizona sukuviwo ƒe
blaenyi ɖe alafa dzi le tagbɔdɔ lém, woƒe blaadẽ vɔ adre ɖe alafa dzi
kpɔna televizin. Ekae kuɖe ema ŋu?
171 Anyo na mi wu be miazã miaƒe tu! Mikpɔea? Azɔ, migana abosam
nawu numa ɖe mia dzi o. Gbeɖe, amegã. Azɔ amewo, abe alesi
megblɔ ene la, amewo le nu wɔm sigbe womele Ʋɔnudɔdrɔ̃ me
va ge o.
172 Ŋutsuvi kple nyɔnuvi siawo, woxɔ Indiatɔwo ƒe ƒome aɖe, kple
nu gbogboa ɖewo. Mesusu be amea ɖe si ŋkɔe nye Am. Pool eyae le
ta nɛ. Eye ne mekpɔ fewuɖuɖu egbe le hadzidziwo ŋu la, eyae nye
alesi woawo wɔ ɖe eŋu; Rickywo ƒe hatsotsoa ɖe tsi tre ɖe afima, nɔ
woƒe asi ʋuʋum dzi kple anyi.
173 Kakaɖedzitɔe la mekpɔ ŋudzedze le ɖekakpui ma si dzi ha le
afisia, ŋdi sia ŋu, edo awu nyuie, abe ŋutsu ŋutɔŋutɔ ene. Me—
melɔ̃ esia. Ne mi—mi asitsalawo ɣeaɖewoɣi le afisia mixɔ Rickywo ƒe
hatsotso siawo si atsi tre ɖe afisia, anɔ xɔxlɔm̃ anɔ aƒa dom, anɔ edzi
ko nenema, alé woƒe gbɔgbɔ ʋuu woƒe ŋku me ado ʋusrã la; ke ema
menye hadzidzi o, ema nye dzɔdzɔmenunya ƒe howɔwɔ ko. Hadzidzi
enye “gbeɖiɖi vivi aɖe si tso dzi me.”
174 Eye mesusu be, “Ewɔ nublanui loo! Ŋukpe kae nye si! Eyata le
subɔsubɔ ƒe ŋkɔ me, wole nu wɔm sigbe ɖe Mawu meli o!” Amea ɖe
gblɔ, nyitsɔ, na ŋutsuvi aɖe si yina kple vinye nyɔnuvi la, Ŋutsuvi
Kristotɔ la gblɔ be, nae nunya ƒe dzesidedea ɖe kuɖe Adam kple
Xawa ŋu, ebe, “Xawa le yiyim le abɔa me. Ebe, ‘Ɖeviwo, mikpɔ ati
ma le afima?’ Ebe, ‘Afimae mia dada ɖu henyã mí le aƒe me kple
ƒomea me.’” Ɖe miate ŋu asusui kpɔ be, amesi wobu be enye Kristotɔ
akuakua, atsɔ ŋugbedodo aɖe le Mawu ƒe Nya me atsɔe ƒu gbe ɖe
hakpo me nenema! Wole nu wɔm sigbe womava Ʋɔnudɔdrɔ̃ me o
ene. Gake Mawu lahe nyaɣaɣla ɖesiaɖe va Ʋɔnu. Wole nu wɔm sigbe
Mawu meli o ene.
175 Nyemedi be mayɔ wo be takukutɔ o, elabena Biblia gblɔ be
takukutɔ…menyo o. Yesu gblɔe menye nenema. “Nyemeyɔ amea
ɖeke be takukutɔ o.” Gake le Psalmowo 14:1 me la, “Takukutɔ gblɔna
le eƒe dzi me be, ‘Mawu aɖeke meli o.’” Mikpɔea? Wo—womenyee

o…Nyemedi be mayɔ wo be wonye takukutɔwo o, gake wole nu wɔm
sigbe eyae wonye ene. Wole nu wɔm sigbe eya ene.
176 Eyata, mikpɔ afisi míeɖo egbea, sigbe, “Ɖe Mawu meli o.”
“Menye hamea me tɔ!” Eye wo katã, nu blibo la, Biblia, enye dzefefe
gãa ɖe. “Míaƒe hame nya afisi yim wole!” Ɛ̃ ɖe…[Nyaƒoka la ɖi
ƒuƒlu—Tala.]…ɖe dzomavɔ me tẽ, nenema tututue. Wole woƒe mɔ
dzi, tẽ yi ɖe dzɔdzɔmenunya kple sukudede gbɔ, tẽ mawuŋunusɔsrɔ̃
ƒe seminariwo kple nuwo, ɖeko wole wo hem yi to tẽ le mɔ la dzi.
Gomekpɔkpɔ mesu Gbɔgbɔ Kɔkɔe si be wòana ɖeɖefia aɖe alo naneke
o; seminari ɖee ɖa keŋkeŋ.
177 Gbɔgbɔ Kɔkɔe la wòle be wòakplɔ mí; menye semina o, menye
bishɔfwo kple dzikpɔla gãwo, kple bubuawo o. Gbɔgbɔ Kɔkɔe lae nye
mía Kplɔla.
178 Kain nye amea ɖe tɔgbe nenema. Enye kɔnyila vavã. Azɔ, nenye
kɔnyinyi koe nye nusi katã hiã mi la, ekema Mawu menɔ dzɔdzɔe
esime wòbu fɔ Kain o. Elabena, enye kɔnyila, enye kɔnyila ko, heɖi
anukware sigbe Habel ene. Azɔ miɖo ŋku dzi, ebu Mawu ŋu, esubɔ
Mawu, hame aɖe nɔ esi, etu vɔsamlekpui, ewɔ numème, edo gbe ɖa,
esubɔ, gake wogbee. Meka nuka…Esau hã, nye nenema. Mikpɔea?
179 Kɔnyinyi, mikpɔea, enye Satana ƒe dɔ; menye be wòawu nu blibo
la o, ke boŋ ɖeko wòde dɔlékui eme. Evɔ. Mele nu blibo la wu ge o.
Oo, menye kɔmuniste o; gbeɖe, gbeɖe, antikristo la menye kɔmunism
o. Biblia gblɔ be, “Aflu Ametiatiawo ne ele bɔbɔe.” Migakpɔ gayibɔ
xɔmetsovɔ la o, ke boŋ aɖabɛ tɔ la. Uh-huh.
180 Gake, mide dzesii, Kain va be yeasubɔ, gake nuku gbegblẽ la le
eme, da ƒe nuku la. Da ƒe xɔxlɔ̃ xlɔ̃ ɖe edzi, elabena enye nyɔnu la ƒe
nuku. Enya Mawu ƒe lɔlɔñu deblibo la, gake egbe ewɔwɔ o. Ɖe mienya
nenema? Satana nya Mawu ƒe lɔlɔñu, gake egbe ewɔwɔ.
181 Mide dzesii, ekpɔ alesi Mawu ɖo kpe Habel ƒe gbedeasi la dzi.
Azɔ medi be miabu tame, mizã miaƒe tamebula ƒe Nutsyɔnu la azɔ
hena minuti ɖeka. Habel ƒe gbedeasi si le teƒe, si dzi Mawu ɖo kpe
be enye Nyateƒe! Ɖe miese egɔme azɔa? Uh-huh. Woɖo kpe Habel ƒe
gbedeasi la dzi, eye Kain kpɔe henya bena Mawu ɖo kpe gbedeasi
ma dzi nyuie. Gake ɖeko mate ŋu awɔe o. Dada si le eme xe mɔ nɛ.
Ele teƒe, dada si le eme la xe mɔ nɛ be wòawɔe. Ekpɔ Mawu ɖo kpe
gbedeasi la dzi.
182 Ewɔ sigbe nenema ke wòle fifia, enye nusi sesẽ na amewo be
woabɔbɔ wo ɖokuiwo ɖe Mawu ƒe Nya la te. Ɖeko wo—wo—womedi
be yewoawɔe o. Woabɔbɔ wo ɖokuiwo ɖe hamea ɖe ƒe kredo te,
kakaɖedzitɔe, gake menye ɖe Mawu ƒe Nya te o.

183 Ne miedi be miakpɔ esia la, miyi ɖe…Ŋɔŋlɔ aɖewo le asinye le
afisia, eyae ŋue mele nu ƒom le. Mose I 4:6 kple 7, Mawu gblɔ na Kain,
bena, “Nukaŋuti èle dzi bim? Nukaŋuti èle adã ɖom, hele yiyim le
afisiafi? Ɖeko èse gbedeasi aɖe si tɔtɔ wò.” Ebe, “Enyo, nukata èle
wɔwɔm nenema? Nukata nèbi dzi, le esi nyemeva wò hamea me o
ta? Ekema nukaŋuti nèwɔ esia?”

Ɖe èle tamebula ƒe Nutsyɔnu la zãma? Mikpɔea?
184 Alo, “Nukaŋuti mè…Nukaŋuti wò mo le nenema?” Egblɔ be, “Ne
nàwɔ nyuie la, heyi ɖawɔ sigbe alesi nɔviwòŋutsu le ewɔm le afima
ene, eye maxɔ wò ayra wò. Mawɔ numa ke na wò.” Gake ɖeko mete
ŋu wɔe o. Egblɔ be, “Azɔ, ne mèwɔe o la, dzimaxɔse ƒe nuvɔ̃ mlɔ anyi
ɖe wò ʋɔtru nu.”
185 Azɔ esi wole gbɔgblɔm na mí be, “Nukunu ƒe ŋkekewo nu va
yi la,” wokpɔ alesi woɖo kpe edzi blibotɔe hefiae kɔtɛ, mikpɔea,
nusiawo katã si Mawu do ŋugbe be Yeawɔ le ŋkeke mamlɛawo me,
si le Nyaɖeɖefia 10 kple Maleaxi 4 me, numawo katã ɖo kpe dzi
blibotɔe, nukae dzɔ, nɔviwo? Nukae mele teƒe o, mikpɔea?
186 Ne womewɔe o la, dzimaxɔsee, esi nye nuvɔ…̃Nuvɔ̃ ɖeka koe
li, eyae nye, dzimaxɔse. Ele teƒe. Womebu fɔ wò le esi ènoa aha, yɔa
siga, ɖua atama, doa atakpui, wɔa nu ɖesiaɖe si èwɔna la ta o. Gbeɖe,
ema mebu fɔ wò o. Le esi mèxɔ se o la tae. Ne èxɔ se la, màwɔ numa
o. Mikpɔea? Xɔsetɔ mewɔa numawo o. Etsɔna ŋutsu tamebula ƒe
Nutsyɔnu, mikpɔea, mikpɔea, alo nyɔnu tamebula ƒe Nutsyɔnu, ɖeka
le wo dome. Esɔ gbe. Gake, mikpɔea, nuvɔ̃ mlɔ anyi ɖe ʋɔtrua nu.
187 Azɔ mide dzesi nusi esia wɔ na Kain, ke nu ɖeka ma ke nye ge
wòala egbe. Enyã Kain ɖa, lɔlɔñu nuvɔw̃ɔla. Etsɔ lɔlɔñu faa sẽ to. Anɔ
na amesiame nenema. Esẽ to lɔlɔñutɔe esime wòkpɔ Mawu ɖo kpe
Habel ƒe gbedeasi dzi be enye nyateƒe la, egbe be yemawɔe o. Ewɔ
numa ke le ɣemaɣi. Ekema etso liƒofli la.
188 Liƒo aɖe li nàte ŋu atso. Mienya nenema, alo oa? Azɔ, osɔfo
siwo le afisia kple esiwo le egodo le—le telefoni nyigbawo dzi afisi
nyakaka sia yina dukɔa katã me, ɖe miede dzesi nenema? Ne miekpɔe
be enye Ŋɔŋlɔa, eye miewɔe o la, menye ɣesiaɣi Mawu awɔ…Awɔ…
Oo, miyi edzi, woyra mi. Nenema kee nye Israelvi ɖesiaɖe, wonɔ
agbe nyuie le gbeadzi, eye wohe wo viwo, de nukugblewo, eye woyra
wo, kple nusianu, gake “wo dometɔ ɖesiaɖe si mã ɖa tso Mawu gbɔ
Mavɔmavɔtɔe.” Yesu gblɔ nenema. Oo, ɛ,̃ Mawu le mia yra ge ayi dzi
tẽ, gake mieku. Kakaɖedzitɔe. Eyae nye nusi Biblia gblɔ azɔ, eyae nye
nusi Wògblɔ. Mide dzesii, miate ŋu atso liƒofli la. Ɖe miexɔ edzi sea?
Kain wɔe.

189 Mina—mina míakee ɖe afisia le minuti ɖeka me, meŋlɔ
Hebritɔwo 10:26. Ago makpɔ ɖa be mate ŋu akpɔe kaba ŋutɔ mahã.
Hebritɔwo ƒe Agbalẽ, ta 10 lia kple…mexɔe se be, kpukpui 26 lia.
meŋlɔe da ɖe afisia. Milala vie ko, ne miate ŋu ado dzi atsɔm la, ke
mana míaxlẽ Esia ko le minuti ɖeka me. Esɔ gbe, yee nye si.

Elabena ne míebua wɔ nuvɔ̃ le esi…le esi míexɔ nyateƒe la ƒe
sidzedze megbe la, vɔsasa ɖe nuvɔ̃ ta megali o,
Ke boŋ vɔvɔm̃ɔkpɔkpɔ na ʋɔnudɔdrɔ̃ kple dzo ƒe nuʋaʋã, si

afiã aɖikãtɔwo ɖa keŋ la koe li.
190 Ema nye ALE MAWU ƑE NYA KƆKƆE LA GBLƆ. Ne míebua sẽ to
le esime míekpɔ Esia Hesee megbe la, ekema míetso liƒofli la. Tsɔtsɔke
maganɔ anyi gbeɖe ɖe eta o, ètso liƒo la.

“Oo,” nàgblɔ be, “Mawu kpɔtɔ le yrayem.” Oo, ɛ ̃ ɖe.
191 Ɖo ŋku Israel dzi, le liƒowo nu, esime Mawu na ŋugbedodo
wo, le Anyigba Kɔkɔe la dzi, le…anyigba la dzi la, edzi nyo, notsi
kple anyitsi li, ke esime Mose dɔ Kaleb kple Yosua ɖa, kpe ɖe
ŋkutsalawo ŋu, be woayi ɖe afima atsa ŋku le anyigba la dzi, eye
woahe kpeɖodzinuwo vɛ la, ewo le wo dome gblɔ be, “Míate ŋu awɔe
o, ŋutete mele mía si o, mikpɔ fuɖeɖe siwo le afima ɖa, míava zu
wɔtsomitɔwo, nu sue siawo koe le mía si be míatsɔ wɔ aʋa, kpɔ nusi
le wo si ɖa, mía—míate ŋu awɔe o, ŋutete mele mía si be míawɔe o.”
192 Yosua kple Kaleb gblɔ be, “Míesu te glo be míawɔe, Mawu do
ŋugbe la.”
193 Ke, miɖo ŋku dzi, wotrɔ gbɔ. Ema enye le Kadesh-barnea. Eye
wotrɔ gbɔ hezu tsaglalãtsalawo le gbeadzi. Ke wo dometɔ ɖesiaɖe ku,
eye wobu Mavɔmavɔtɔe. Yesu gblɔ nenema.
194 Migatso mamã ƒe liƒo ma o, mikpɔea. “Ne mienya nu nyui wɔwɔ,
eye miewɔe o la, ezu nuvɔ̃ na mi.”
195 Israel hã wɔ nenema. Esime wokpɔ be woɖo kpe Mose dzi vɔ, ke
emegbe woɖe mɔ na Bileam wòwu aɖi ɖe wo dzi, ɖe Nuku xɔasi ma
si dzi woɖo kpee la dzi. Kplɔla, mègagblɔ nyaa ɖeke (gbeɖe) tsitre
ɖe Nya sia ŋu o. Mikpɔ Bileam ɖa, enye nyagblɔɖila aɖe, eye wòkpɔ
woɖo kpe Mawu ƒe Nuku la dzi. Gake le eya ŋutɔ ƒe kɔmahatsɔŋkɔ
gã si me wòle me la, Moab kpɔ tsatsalawo ƒe hatsotso ma gbɔna to
anyigba la dzi, ewu aɖi ɖe edzi, hegblɔ be, “Enyo, milala minuti ɖeka.
Mí katã míenye Kristotɔwo. Mí katã míenye xɔsetɔwo. Nukaŋutie,
mía fofowo kple mia fofowo nye ame ɖekawo. Ɖe menye Lot ƒe
viwo míenye oa? Ɖe Lot menye Abraham ƒe tɔgãyɔvi oa? Ɖe mí katã
míenye ɖeka oa? Mina míaɖe mía nɔewo.”

196 Eye Israel, abe Xawa ene le Eden bɔa me la, ɖe asi le Satana ŋu
wòwu aɖi ɖe edzi, ewu aɖi ɖe Israel dzi to aʋatso nyagblɔɖila aɖe hã
dzi. Esime, nyagblɔɖila vavãtɔa li kpli wo, kpakple Nya si dzi woɖo
kpee. Ke to tagomenunya ƒe susuɖeɖe me la, ewu aɖi ɖe wo dzi.
Mibu eŋu kpɔ. Azɔ, wometsɔe ke kpɔ gbeɖe o, wometsɔ nuvɔ̃ ma ke
kpɔ gbeɖe o.
197 Nuku siawo vovo le dɔdeasi ƒe mɔ la dzi tututu, le woƒe mɔ
dzi yina ŋugbedodo nyigba dzi. Wo dometɔ ɖesiaɖe tsrɔ̃ hevovo, le
hamea me tututu, le dɔdeasi ƒe fli me, esi wokplɔ Mawu ɖo. Eye
woɖe asi le Satana ŋu wòwu tagomenunya ƒe aɖi ɖe wo dzi, sukudede
tagomenunya, hegblɔ be, “Nukaŋutie, mí katã míenye ɖeka, mí katã
míenye Mawu viwo.” Mienyee o! Gake eɖe asi le aʋatso nufiala si le
afima ŋu wòwu tagomenunya ma si le esi la ɖe Edzi.
198 Eye pɛpɛpɛ abe alesi Haƒoƒuwo ƒe Adaŋudeha la le wɔwɔm fifia
ene, mikpɔea, nu ɖeka ma, “Nukaŋutie, mí katã míele zɔzɔm ɖe du
le ɖoɖowɔha gã ɖeka me.” Miaƒe ɖoɖowɔhawo ƒe nuɖoanyi la tso
abosam gbɔ. Enye lã la ƒe dzesi, si le Biblia me. Mele agbalẽa ɖe ŋlɔ
ge kuɖe eŋu, magadidi o, ne Aƒetɔ la lɔ.̃
199 Mide dzesii, le Noa ƒe game, esi wokpɔe be wotu Nya la, be
wòasagba le tsi dzi. Azɔ mina mawɔ dzesidede suea ɖe le afisia,
wotsɔ Nya la ƒoƒu bene wòatrɔ nɔnɔme tso anyigba yi dziƒo. Wònye
wokpɔ nua ƒe nɔnɔme; gake kpakple woƒe tagomenunya la, woko
nyagblɔɖila ma ŋkume kple ŋkume, Noa, esime wònɔ nya gblɔm ɖi
kuɖe nuwuwuɣi ŋu. Gake nukae wɔe…Wowɔ nɔnɔme ma kpakple
Mawu ƒe Nya, hesisi nu ɖe eme kple ekɔgo, kpakple gbedodoɖa
kple xɔse. Esime tsiwo dza la, kɔnyinyiwo ƒe tagomenunyawo katã
ku heƒaƒã enumake le…le woƒe hameawo me tututu, le anyigba
dzi tututu. Eye aɖakaʋu la sagba le tsi dzi le wo katã tame.
Dzɔdzɔmenunya ƒe nuku si wowu aɖi ɖe edzi la vovo ɖe afima tututu
le ʋɔnudɔdrɔ̃ me.
200 Nuka míele agbagba dzem be míawɔ, alekee hã? Ɖe míele
agbagba dzem be míatsɔ míaƒe hamewo atu tsitre loo míele agbagba
dzem be míatsɔ Mawu ƒe Nya atu tsitrea? Nuka míele agbagba dzem
be míawɔ? Nukata míele dɔ wɔm ɖo? Ɖe míele agbagba dzem be
míakplɔ ame sɔgbɔ gbɔe va Nusia mea? Nuka Xawa gã sia le agbagba
dzem be yeawɔ le nuwuwu ŋkeke siawo me, Xawa hame sia?
201 Ele be matɔ te ziɖeka fifia, nɔviŋutsu, elabena ɣe—ɣeyiɣia yi.
Miganam minuti wuiatɔ̃ ko, eye matɔ te ɖe nye—nye Ŋɔŋlɔ aɖewo le
afisia dzi. [Nɔviŋutsua ɖe gblɔ be, “Kakaɖedzitɔe, heyi dzi.”—Tala.]
Ɛ̃ ɖe. Esɔ gbe. Menya. Enyo, ɖewohĩ amewo di be yewoage ɖe eme

eye yewoakplɔ afisia. Gake ewɔ abe enye nusesẽ nam be matɔ te ene.
Maɖe abla. Esɔ gbe.
202 Mikpɔ, dzɔdzɔmenunya, kple sukudede, ƒe Xawa gã sia si wokpali
egbe la ɖa, esi yɔm wole be hame, nuka wòle agbagba dzem be
yeawɔ? Ɖe wòle agbagba dzem be yeado Mawu ƒe Nya ɖe dzi,
eye yeaɖe asi le amewo ŋu woawɔ alesi wole wɔwɔma? Womele
tamebula ƒe Nutsyɔnu zãm o, alo, Mawu ƒe Nutsyɔnu o. Mikpɔ nusiwo
nam wole ɖa. Wole wo ɖokuiwo dom ɖe dzi. Hame la, le eƒe nuku
gbegblẽ si tso nunya ƒe ɖoɖowo me la, na be ameƒome blibo la zu
dzɔdzɔmenunya ƒe ɖemanyalawo le Mawu ƒe Nya ŋu. Azɔ mele nya
mawo lé ge, nyemegale wo dzi nɔ ge ɣeyiɣi didi akpa hafi awu wo nu
o. Dzɔdzɔmenunya ƒe ɖemanyalawo! Ne Mawu, le anyigba afii tututu
dzi, hele nusiwo wɔm Wòle la wɔm, to Eƒe ŋugbedodo Nya la me,
ke woɖi gbɔ Esia hezɔ dzo le egbɔ elabena wonye dzɔdzɔmenunya ƒe
ɖemanyalawo. Dzɔdzɔmenunya ƒe ɖemanyalawo!
203 Menɔ nu kom va yi le nusi Nɔviŋutsu Williams si le afisia, ŋlɔ ɖe
pepa kakɛ dzi le afisia la ta, “Miate ŋu anɔ edzi ɣetrɔ la katã,” nane
wònye. Gake, mekpɔ ŋudzedze le ema ŋu, enyo ŋutɔ vavã. Mikpɔea?
204 Gake ameawo le—le nuvɔ̃ wɔm lɔlɔñu faa tɔe. Ehe—xexeame
hame ƒe nuɖoanyi bliboa de lɔl̃ɔñu nuvɔw̃ɔwɔ me ɖe Mawu ŋu.
Nukaŋutie, ɖokuilelé gbɔlo aɖo kpe edzi na wò be Ele teƒe. Esɔ gbe.
Dzodzro ƒe nutsyɔnu gbã ŋku nɛ, ɖe Mawu ƒe Nya la ŋu, eye wògakpɔ
eɖokui le amama ake. Minyaa, Mawu gblɔ, le Nyaɖeɖefia 3 me,
bena, “Miva, ƒle ŋkutike le Gbɔnye, ne miaƒe ŋkuwo naʋu.” Mikpɔ
ɖa, Ŋkutike la nye Eƒe Nya.
205 Minyaa, wogblɔ be, “Enyo, ŋutsu sia srɔ̃ nu ƒe blaene, hafi xɔ eƒe
ɖaseɖigbalẽ. Enye B.L.D., D.D., kple esiawo katã.”
206 Minya nusi Yesu gblɔ kuɖe eŋutia? Egblɔ be, “Ame nagbe nu le
eɖokui gbɔ.” Paulo wɔe.

Miagblɔ be, “Ema mefia numa o.”
207 Enyo, ekem ɖe, nukaŋuti Paulo ya wɔe? Egblɔ be, “Nyemeva mia
gbɔ kpakple nya gã gbɔgblɔ si tso ame ƒe nunya me o, elabena miava
tu miaƒe mɔkpɔkpɔwo ɖe ema dzi. Gake meva mia gbɔ le Gbɔgbɔ
Kɔkɔe ƒe ŋusẽ kple ɖeɖeɖegowo me, be miaƒe nya nanye…miaƒe xɔse
natu ɖe Mawu ƒe Nya la dzi, eye menye nunya ƒe ɖeɖefiawo dzi o.”
208 Edze abe amewo bu woƒe ɖokuiléle kple ɖokuibɔbɔ gbɔlo la.
Womele abe alesi wonɔ tsã o. Tsã la, ne nyagblɔɖila gblɔ be, “ALE
AƑETƆ GBLƆ ESI la,” amewo dzona nyanyanya. Ɛ̃ ɖe, wowɔnɛ vavã.
Ameawo ɖea zɔ, elabena wole vɔvɔm̃. Gake fifia wobu woƒe vɔvɔ̃ Nɛ
la katã. Womevɔã Mawu o.

209 Salomo gblɔ be, “Mawuvɔvɔ̃ e—enye nunya ƒe gɔmetoto,” eƒe
gɔmedzedze tututu.
210 Gake nyagblɔɖila ate ŋu agblɔ be ALE AƑETƆ GBLƆ ESI, amewo
gblɔna be, “Abunɛnya!” Mikpɔea, mɔkpɔkpɔa ɖeke meli na wo o.
Enye, wogblɔna be, “Tsyo, míedze nunya. Míenye nunyalawo, mehiã
na mí be míatsɔ nu ma ƒomevi o! Míenya nusi ŋuti míele nu ƒom le!”
211 Lododo xoxoe aɖe hã li, bena, “Takukutɔ azɔ kple gakpovifɔkpa,
afisi Mawudɔlawo vɔña be yewoaɖo afɔe.” Kakaɖedzitɔe.
212 Azɔ, nukae nye nɔnɔmetɔtrɔ la? (Netsɔ kaba.) Aleke míexɔnɛ?
Nuka nɔnɔmetɔtrɔ la wɔna? Mawu wɔnɛ to Eƒe Nya ƒe Gbɔgbɔ dzi.
Etrɔna ame. Eƒã Eƒe Nuku, dza Eƒe Gbɔgbɔ ɖe Edzi, eye Wòtse eƒe
kutsetse. Eƒe Gbɔgbɔ Kɔkɔe trɔa Nya Nukua ƒe nɔnɔme zuna etɔgbee
si dzi woɖo Kpee.
213 Nuku si ƒomevie nènye la, eyae fiaa nusi le mewò. Màte te ŋu
aɣlae o. Nusianu si nènye le eme la, eɖena fiana le gota. Ɖeko mate ŋu
axe mɔ nɛ o. Màte ŋu awɔ ati ma nububu wu nusi wònye o. Mikpɔea,
ele—ele be wòanɔ nenema. Gbɔgbɔ Kɔkɔe trɔna nuku sie le ememe la.
Meka nuku si ƒomevi wònye o, Atrɔ esia. Nenye gbegblẽtɔa la, atse
gbegblẽ. Nenye ayemenuwɔla la, atse ayemenuwɔla. Nenye Mawu
ƒe Nya ŋutɔŋutɔe la, Atse Mawu viŋutsu alo vinyɔnu ŋutɔŋutɔ, to
tamebula ƒe Nutsyɔnu me. Ne Nuku la le tsitsim la, Etona Ema me,
Ewɔna Mawu viŋutsu kple vinyɔnu aɖe.
214 Gbeɖeka esime xexeame nɔ nyamaa le viviti me la, Mawu…
Azɔ miɖo to nyuie, elabena míele nu ƒo ge…egasusɔ vie ko. Mikpɔe
ɖa. Gbeɖeka esime xexeame gava le kɔnyinyi ƒe nɔnɔme me la,
asikɔklɔ, zewo, awuʋlaya vovovowo dodo, kukuwo kple bubuawo
la, ele gbegblẽ blibo me. Mawu ƒe Israel ŋutɔŋutɔ la gblẽ keŋ tso
Mawu ƒe se kple nuɖoanyiwo gbɔ, nenema Yesu gblɔ, “Miawo, mietsɔ
miaƒe kɔnyinyiwo, wɔ Mawu ƒe Nya la numaɖinue na amewo, to
miaƒe kɔknyinyiwo dzi.” Ke mikpɔ nunɔla kɔkɔe mawo ɖa, nenema
woyɔa wo; eye Yesu gblɔ bena, “Mitso mia fofo, si nye abosam la
me, eye miele eƒe dɔwɔwɔwo wɔm.” Mikpɔea, eyae nye nusi Wògblɔ
la tututu.
215 Azɔ esime xexeame le nyamaa nenema ƒomevi la, Mawu ƒe
Gbɔgbɔ sagba ake le Nuku siwo woɖo ɖi la dzi. Ekɔ ɖe dzi hetrɔ
Yesaya 9:6 si nye eƒe ŋugbedodo; Eya, Mawu, va zu amegbetɔ ŋutilã,
be wòaɖe ɣeyiɣi gbegblẽ ma. Esime wowɔ ame ɖe Mawu ƒe nɔnɔme
nu la, Mawu enye si va do, esi nyagblɔɖila kpɔe doŋgɔ…Azɔ miɖo
ŋku Nya la dzi, nyagblɔɖila la kpɔe doŋgɔ, nyagblɔɖila ɖeka ma si
kpɔ Satana le nuwuwu ŋkeke siawo me, mikpɔea, si nye sukudede
ɖoɖowo kple nuwo si le esi, kɔnyinyi ɖoɖowo. Nyagblɔɖila ɖeka ma,

le Yesaya 9:6 me, gblɔ be, “Wodzi Vi aɖe na mí, wona Vi aɖe mí;
eye Woayɔ Eƒe Ŋkɔ be ‘Adaŋuɖela, Ŋutifafa Fia, Mawu Ŋusẽtɔ, Fofo
Mavɔ.’ Eye nuwuwu manɔ Eƒe dziɖuɖu si o.” Ke Nya ma enye Mawu
ƒe Nya. Eye Gbɔgbɔ la zɔ le Nya la dzi, hemè Eɖokui ɖe ɖetugbui leaƒe
ƒe vidzidɔ me. Amen. “Wodzi Vi aɖe,” menye wowɔe o, “wodzii.”
216 Satana dze agbagba gadze agbagba be yeawu aɖivɔɖ̃i ɖe Edzi.
Ekplɔe yi to dzi gblɔ be, “Ne Ènye nusi gblɔm Nèle be Yenye la, ekema
wɔ dɔyɔyɔ siawo ƒe ɖewo nam. Fiam alesi Nàte ŋu awɔe. Trɔ esia,
abolo, eye kpe sia zu abolo. Na makpɔ Wò nàti kpo, elabena Ŋɔŋlɔa
gblɔ be Èle ewɔ ge.”
217 Nàkpɔ kɔnyinyi ƒe gbɔgbɔvɔ̃ mawo ke kpɔtɔ le nya ɖeka ma
gblɔm? “Ne nu ale kple ale li si nye Mawume dɔyɔyɔ; Nɔviŋutsu Ale
kple ale esi le afisia, na miakpɔ wò nàyɔ dɔe.”
218 Gbɔgbɔvɔ̃ ma ke tsi tre ɖe Yesu gbɔ le atitsoga ŋu, gblɔ be, “Nenye
Mawu Vie Nènye la, ɖi le atitsoga la ŋu.”
219 Nya la gblɔ be Enye Mawu Vi. Gbɔgbɔ la ɖo kpe dzi be Mawu
Vi Wònye. Yesaya 9:6 wu nu. Eye nyitsɔ zãme, mia dometɔ geɖewo
miese le radio dzi alesi míena Ŋɔŋlɔkpukpui blaadẽ kple edzivɔwo,
kloe, mexɔe se nenema, esi woɖo kpe edzi be Ŋɔŋlɔ la gblɔ bena
Eyamae Wònye.
220 Oo, Satana dze agbagba gadze agbagba, wɔ nusianu. Gbeɖeka
zãme, esime wòmlɔ anyi ɖe tɔdziʋu aɖe ƒe megbe la, ekpɔ Eyama
wònɔ alɔ̃ dɔm. Eye wògblɔ be, “Mele Etsrɔ̃ ge fifi laa.” Gake
mete ŋui o.
221 Edze agbagba te Eyama kpɔ be wòawɔ nu gbegblẽ, gake mete ŋu
wɔe o. Nukaŋutie? Wowu ɖoɖoɖi ƒe akpo ɖe edzi. Womate ŋu able
wo o. Gbeɖe, gbeɖe. Nya la gblɔ be Ava nɔ afisia. Amen. Gbɔgbɔvɔ̃
aɖeke meli si aɖe fu Nɛ o, eye Mawuvi bubua ɖeke meli si woɖo ɖi be
wòaxɔ Eƒe teƒe o. Wowu akpo ɖe eŋu. Satana ƒe aɖi, kɔmahatsɔŋkɔwo
ƒe ɖɔkitawo mate ŋu aka Eŋu kura o. Ezɔ tẽ, naneke meɖe fu Nɛ o,
mikpɔea. Esiawo megblẽ naneke le Eŋu o.
222 “Enyo, mawɔ Wò anyigba katã ƒe bishɔf. Mekpɔ dziɖuɖu ɖe edzi.
Ne Nàsubɔm ko, va ɖo nye hatsotso la me, ma—mawɔ Wò dziɖula.
Mabɔbɔ ɖe anyi, ana Nàyi dzi.”
223 Egblɔ be, “Te ɖa le Gbɔnye, Satana. Woŋlɔ ɖi be, ‘Nàde ta agu na
Mawu, Nya la, eye Eya ɖeka ko nàsubɔ.’” Emegbe gbeɖeka la…

Le Ame gã sia dzi la, madi be manɔ afima sẽ.
224 Gake gbeɖeka, Gbɔgbɔ la ɖi ɖe Edzi ake; elabena Nya aɖewo
li siwo woŋlɔ kuɖe Eŋu, tso Mawu gbɔ, to nyagblɔɖila dzi, “Eye
Wokplɔe yi wuwu ge, abe alẽvi ene.” Eye Gbɔgbɔ la ɖi ɖe Edzi,

ekplɔ Eyama, hekplɔ Eyama yi Kalvariati ŋu. Wòku ɖe afima. Eye
nya ɖesiaɖe si wogblɔ kuɖe Eŋu si ka Eƒe ku la, wu nu, bene wòahe
Kekeli kple Agbe vɛ na Mawu ƒe Nuku siwo katã woɖo ɖi siwo le
anyigba me. Ehe mɔ si dzi woawɔe le la vɛ. Nuku lae nye esi, Gbɔgbɔ
la he Agbe vɛ; hetrɔ Mawu viŋutsuwo kple nyɔnuwo, tso xexe gbegblẽ
doviviti sia me, zu Mawu viŋutsuwo kple nyɔnuwo.
225 Migakpɔ nuɖiaɖia le nyagbe ma ŋu o “ɖoɖoɖi.” Menya be eɖia
mia nu. Gake, miɖo to, Menye nye nyagbe wònye o. Enye esi le Mawu
ƒe Nyawo me. Miedi be miaxlẽa, mixlẽ Efesotɔwo 1:5, esi, “Wòɖo mí
ɖi hena vinyenye to Yesu Kristo dzi.” Mikpɔea?
226 Mina maɖe egɔme, minuti ɖeka, minuti ɖeka ko, be maɖe
esia ɖa le miaƒe susu me. Mikpɔ ɖa. Abe alesi mienɔ mia fofo
me, le gɔmedzedzea me, nye dzɔdzɔnuku la. Ɖe mienya nenema,
mia dometɔ ɖesiaɖea? Minɔ mia tɔgbui-tɔgbui-tɔgbui tɔgbui me, ɖe
mienya ema, hã?
227 Mixlẽ Hebritɔwo ƒe Agbalẽ, afisi míekpɔ le be Lewi xe nu
ewoliawo esime wònɔ Abraham ƒe ali me, dzidzime ene sɔŋ le
emegbe. Esime Abraham xe nu ewoliawo na Melxizedek la, wobui na
tɔgbui-tɔgbui-tɔgbuiyɔvia le emegbe ɖaa ke, ɣemaɣi la enɔ Abraham
ƒe ali me. Mikpɔe vɔ. Mikpɔea?
228 Ènɔ fofowò ƒe ali me, gake fofowò mate ŋu aɖo dze kpli wò
vaseɖe esi wotrɔ wò nɔnɔme va ŋutilã me o.
229 Vinye si le afima la nɔ menye. Me—me—menɔ vi dim, gake enɔ
menye ɣemaɣi. Mikpɔea? Enɔ menye ɣemaɣi. Ke to alɔléle me wotrɔ
eƒe nɔnɔme zu ame abe nye ene, eye ale wòzu abe nye ene.
230 Eye wò hã èzu abe wò dzilawo ene, mikpɔea, elabena enɔ mewò,
tsɔ dze egɔme. Azɔ ne míenye Mawu ƒe viwo, Eƒe nyenyewo la…
Wònye, ènye nyenye aɖe tso fofowò me, menye tso dawò me o;
fofowò me. Dzɔdzɔnukui la le fofowò me. Mikpɔea? Eye azɔ dawò
nye azĩƒomɔ̃ si tsɔ wò, tsɔ fofowò ƒe nuku la. Mikpɔea?
231 Eye anyigba, le ŋutilã me, hã nye azĩƒomɔ̃ si tsɔ Mawu ƒe nuku.
Mikpɔea, nenema pɛpɛpɛ. Menye xexeame ye o, alesi xexeame kpe o;
alesi Mawu gã si wɔe la kpe ye. Mikpɔea? Mikpɔea?
232 Azɔ ne ènye Mawu ƒe viŋutsu kple vinyɔnu la, ekema ènɔ Mawu
me le gɔmedzedzea me. Ènye Eƒe nyenye. Ne mènɔ afima ɣemaɣi o
la, ekema mènɔ anyi kpɔ alo ava nɔ anyi gbeɖe o.
233 Elabena, nyemate ŋu adzi, ŋutsu sia si le afii ƒe viwo, to nye ali
me o alo ŋutsuma tɔ o, nye ŋutɔ vinyewo ko mate ŋu adzi, eye woawo
woaɖim. Aleluya. Mikpɔ esia?

234 Viŋutsuwo kple vinyɔnuwo nɔ Mawu me le gɔmedzedzea me. Azɔ
mikpɔ ɖa. Agbe Mavɔ le asiwò, nenema ègblɔ. Míexɔ edzi se, bena
Agbe Mavɔ le mía si. Enyo, Agbe Mavɔ ƒomevi ɖeka koe li, eye eyae
nye Mawu. Nu ɖeka koe li le Mavɔ, yee nye Mawu. Azɔ ne Agbe Mavɔ
le asiwò la, Agbe ma si le mewò la nɔ anyi tegbee, eye ènɔ Mawu ƒe
ali me hafi gɔ̃ hã xexea nava dzɔ. Eye ne Nya la Ŋutɔ…Yesu Ŋutɔ la
woyɔe be Nya la, eye le Yohanes Kɔkɔe 1 me la, wogblɔ bena, “Le
gɔmedzedzea me la Nya la li, eye Nya la li kple Mawu, eye Nya lae
nye Mawu. Eye Nya la va zu ŋutilã eye wònɔ mía dome.” Ekema
mienɔ Yesu ƒe ali me, eye mieyi Kalvaria Kpakplii. Mieku Kpakplii,
eye miefɔ tsi tre Kpakplii. Ke egbe la míenɔ anyi ɖe Dziƒo nutowo
me le Eyama me, yɔ fũ kple Eƒe Gbɔgbɔ, nye Mawu viŋutsuwo kple
vinyɔnuwo. Mieku Kpakplii, miefɔ Kpakplii. Kakaɖedzitɔe.
235 Azɔ ekema, azɔ, azɔ miate ŋu ado ƒome Kpakplii. Tsã le afima la
miate ŋui o, elabena ɖeko mienye Nya la nɔ Eme, nuku aɖe. Gake
azɔ la Eɖe mi ɖe go, eye azɔ Edi be miado ƒome kpakpli Ye. Ale Wòɖi
va, va zu ŋutilã ale be Wòate ŋu ado ƒome kpli wò blibotɔe. Mikpɔ
ƒomedodo blibo la? Oo, míatɔwo, Mawu ƒe nyaɣaɣla deto mawo! Ale
gbegbe wòvivie! Mikpɔea, Mawu mate ŋu ado ƒome kpli wò le Gbɔgbɔ
me o, eyata Mawu va zu ame kpli mí.
236 Yesu Kristo nye Mawu la Ŋutɔ, si ɖe ɖe go, elabena, Enye Vi le
esi Wodzii ta, gake agbadɔ aɖe ko wònye na Eyama be wòanɔ eme.
“Amea ɖeke mekpɔ Mawu ɣeaɖekeɣi kpɔ o, ke boŋ Fofo la ƒe Tenuvi
lae Ɖee fia.” Mawu tu aƒe aɖe na Eɖokui, ŋutilã aɖe si me wòanɔ,
eɖi va ale be miate ŋu aka asi Eŋu. Timoteo Gbãtɔ 3:16, “Edze ƒã be,
gã enye mawusosroɖa ƒe nyaɣaɣla la; elabena Mawu ɖe eɖokui fia le
ŋutilã me, heɖe eɖokui fia Mawudɔlawo, woxɔ edzi se le xexeame,
woxɔe yi dzi le Dziƒowo.” Mikpɔea? Azɔ Ele…
237 Esi mienye ŋutilã, eye Eya hã nye ŋutilã la, ekema miate ŋu ado
ƒome azɔ, elabena Enye Mawu ƒe lɔlɔ̃ ƒe nyenye. Mawu enye lɔlɔ.̃ Esia
le teƒea? Eye Yesu nye Mawu ƒe lɔlɔ̃ ƒe nyenye la. Eye esime woɖe lɔlɔ̃
ƒe nyenye la ɖe go fia la, esi nye, Mawu la Ŋutɔ; nyenye siwo katã
ku ɖe Eŋu la, va Egbɔ, “Amesiwo katã Fofo la tsɔ Nam la, woava
Gbɔnye.” Kakaɖedzitɔe, ele be woaɖo wo ɖi. Ne menye nenema o la,
mànɔ afima o. Evɔ. Kakaɖedzitɔe.
238 Azɔ míate ŋu ado ƒome, to Eƒe Nya ƒe—ƒe kesinɔnyenye me, eye
miele me esi mienye eƒe akpa ɖe. Ènye Nya la ƒe akpaa ɖe; elabena
Enye Nya la le gɔmedzedzea me, miawo mienye Nya la azɔ. Mikpɔea?
Mele mawunya gblɔ ge fiẽ sia, alo Kwasiɖagbe alo ŋkekeawo dometɔ
ɖeka ne megbɔ, kuɖe nusi enye Nya la ŋu, mikpɔea. Ke azɔ mienye
Nya la ƒe akpaa ɖe.

239 Miɖo to. Nu ɖeka li nyemate ŋu awɔ o. Nyemate ŋu aƒo adegbe
ɖe tɔgbuinyewo ŋu o. Gbeɖe, medzɔ tso nunyɔ̃ dziŋɔ̃ aɖe me. Fofonye
nye Irishtɔ. Danye nye India nyɔnu, Indiatɔ afã; dadaa nye Indiatɔ,
si xɔna kpekpeɖeŋuga. Azɔ, wo katã, wonye ahamulawo, wo dome
ame geɖewo ku esi afɔkpa le afɔ na wo, kɔdalawo, tuʋawɔlawo, kple
bubuawo. Nyemate ŋu aƒo adegbe le naneke ŋu le ema me o, elabena
tɔgbuinyewo kple nye ƒome ƒe ati la dziŋɔ̃ ŋutɔ.
240 Gake, nɔviŋutsu, nu ɖeka li si ŋu mate ŋu aƒo adegbe le, mate ŋu
aƒo adegbe le nye Aƒetɔ Yesu Amesi ɖem la ŋu. Eye kpakple Eƒe tɔtrɔ
ŋusẽ la wodo nye nuku, to ɖoɖoɖi dzi, eye mekpɔ Esia. Ameka ƒe vie
menye azɔ? Ẽ ɖe. Mate ŋu aƒo adegbe le Eŋu. Eye metsɔ nye agbe
ƒe ƒe blaetɔ̃ vɔ etɔãwo, ƒo adegbe le Eŋu. Ne Agalé agbe ɖe ta nam
ƒe blaetɔ̃ vɔ etɔ̃ bubu la, madze agbagba aƒo adegbe le Eŋu tsɔwu.
Mikpɔea? Mate ŋu aƒo adegbe le Tɔgbuinye ŋu, aleluya, Eyae ɖem
hedo nye Agbe nuku ɖe afisia, hena mekpɔ Nya sia, edɔ Eƒe Gbɔgbɔ
ɖa hegblɔ be, “Eyae nye Esi. Gblɔ esia, eye wòava me. Wɔ numa.”
Ke oo, míatɔwo, mate ŋu aƒo adegbe le Eŋu! Aleke Wòwɔe esiae? To
tsiléle le tsi me kpakple Nya la ƒe tsi, ameŋutikɔtsi. Edzrom be mate
ŋu aɖe eme.
241 Xɔsetɔ siwo woɖo ɖi vavã la woanɔ anyi kple Nya la elabena
wonye Nya ma ƒe akpaa ɖe.
242 Oo, ɣletivi tramɔwo, vaseɖe ɣekaɣie miatra mɔ ase ɖo? Mi
Metodistetɔwo, Baptistetɔwo, Presbiterian, egodotɔwo, ɖesiaɖe si
mienye la, ɣletivi tramɔwo, tso hame me yi hame me, tso sɔti ɖeka
gbɔ yi teƒe bubu, tso televizin gbɔ yi televizin gbɔ, tso xexeame yi
xexeame, nukata miava oa? Ele edzrom vevie be yeado ƒome kpli
mi. Ele mia dim vevie. Edi be yeatrɔ mi to miaƒe tamesusuwo ƒe
yeyewɔwɔ me, menye yi ɖe hame la alo na kɔmahatsɔŋkɔ la me o, ke
boŋ yi Eƒe Nya me, esi ke, esi ƒe akpaa ɖe mienye nenye be didi ma
le mia me.

Woayra ame siwo dɔ kple tsikɔ le wuwum ɖe dzɔdzɔenyenye
ŋu: elabena woawoe aɖi ƒo. (Mikpɔea? Uh-huh.)

243 Eye Wòdɔ Eƒe nɔnɔmetɔtrɔ ŋusẽ ɖa, be wòakplɔ mi do goe le
kɔnyinyi ƒe nɔnɔme gbegblẽ si me miele la me. Le gbegblẽ ƒe nɔnɔme
sia si me míele la, Mawu dɔ Eƒe nɔnɔmetɔtrɔ ŋusẽ ɖa, Eƒe Nya, si dzi
woɖo kpe, si wodo kpɔ, be wòkplɔ mi do goe le ɖemanya ƒe kɔnyinyi
ƒe nɔnɔme gbegblẽ sia si me miele zɔzɔm le la me, “amamanɔla,
ŋkuagbãtɔ, nublanuitɔ, ke mienyae o.” Mibu eŋu kpɔ, xɔñyewo.
244 Mienyaa, Mawu dɔ Eƒe nɔnɔmetɔtrɔ ŋusẽ ɖa be wòawu Eƒe Nya
nu, eye wòatrɔ Sarah kple Abraham ƒe ŋutilã blibo la. Atrɔ wo tso
amegãɖeɖi kple nyagãɖeɖi me, elabena Edo ŋugbe be Yeawɔe.

245 Eye nusi Mawu do ŋugbe be yeawɔ la, eyae Wòawɔ. Naneke meli
o, naneke o…Nu gbegblẽ ɖesiaɖe la, Mawu mate ŋu awɔ naneke kplii
o. Gake Alé Eƒe Nya me ɖe asi, eye Wòadɔ Eƒe Gbɔgbɔ ɖa! “Nye Aƒetɔ
lae do Nu. Mawu Tsii ŋkeke kple zã, bene amea ɖeke nagboe le Asinye
me o.” Biblia gblɔ nenema.
246 Oo, ɣletivi tramɔwo, mi amesiwo didi le miaƒe dzi me! Ele be
miaxɔe, ne menye nenema o la mianɔ afisia ŋdi sia o. Eye miele hame
mawo me nɔ ge kple takpexɔwo, kple nusiwo me miele, le anyigba
la katã dzi o, nenye be Nane mehe mi yi afima o. Amea ɖe ƒo nu na
wò. Mègayi ŋgɔ wu ema o. Nya la ƒe tsiléle aɖe li, si awɔ wò nàfu ɣi
wu sno. Oo, Mawu viwo, miɖo to! Miganɔ nɔnɔme gbegblẽ ma me o.
Mido go le eme. Abraham xɔ Mawu dzi se, eye wòyɔ nu ɖesiaɖe si
tsitre ɖe eŋu be…
247 Miagblɔ be, “Nuka ŋu manɔ agbe ɖo? Aleke mawɔ esiae?” Ema ka
Mawu. “Aleke mate ŋui? Nye habɔbɔmetɔwo woaɖe asi le ŋunye.”
248 Mawu gblɔ be, “Amesi agbe eya ŋutɔ fofoa, dadaa, srɔã,
srɔãŋutsu, ƒomewo, aƒewo la; Mana wo ƒomewo kple aƒewo, Mana wo
fofowo kple dadawo, kple nɔviŋutsuwo kple nɔvinyɔnuwo, le xexe sia
me, eye Agbe Mavɔ le xexe si gbɔna la me.” Enye ŋugbedodo, xɔ.̃ Ema
la, oo, ehiã be woawu tsi! Ŋugbedodo ɖesiaɖe si Mawu wɔ la ava me.
Mawu ƒe Nuku ɖesiaɖe nye ŋugbedodo aɖe.
249 Eye, nɔvinyɔnu, dzudzɔ ɖa ma kpakpa, elabena enye nusi medze
o le Mawu ŋkume. Dzudzɔ awu mawo dodo, enye ŋunyɔ̃ na Eyama!
250 Mi nɔviŋutsuwo, mi ŋutsuwo, midzudzɔ beléle na kɔmahatsɔŋkɔ
siawo, le nuwo wɔwɔ me, kple aɖe asi le mia srɔw̃o ŋu be woawɔ
nenem nuwo. Enye nusi mesɔ gbe na Kristotɔwo o.
251 Mitrɔ va Nya la gbɔ! Mitsɔ Nya ma, Esia latsi. Ele be wòatsi.
Mawu ƒe nɔnɔmetɔtrɔ ŋusẽ mae he Nua vɛ le ɖoƒe gbãtɔ, ɖeko Wògale
Eƒe mɔ dzi, gbugbɔ tsɔ Esia yina ake azɔ. Egatrɔ tẽ yina afisi wònɔ
tsã la ake.
252 Wokɔ Henox dzoe, tso ku me, kpakple Mawu ƒe nɔnɔmetɔtrɔ ŋusẽ
la. Nukata Mawu wɔ esia ɖo? Bene wòanye kpɔɖeŋu na Hame la ƒe
kɔkɔdzoe si gbɔna. Ɛ̃ ɖe. Nenema kee nye Eliya hã.
253 Yesu ƒe ŋutilã gbɔ agbe le esi wòku megbe. Eye le yɔdo me
la, Mawu ƒe Nya gbɔ agbe Yesu ƒe ŋutilã; eye wotrɔ eƒe nɔnɔme,
tso ku ƒe nɔnɔme, fafɛ me, zu Mawu ƒe ŋutikɔkɔe Vi, si tsi tre la.
Elabena nyagblɔɖila, le Psalomowo 16:10 me, ne miadi be miaŋlɔe
daɖi la, 16:10, gblɔ bena, “Nyemagblẽ Eƒe luʋɔ ɖe tsiẽƒe o, nenema
ke nyemana be Nye Kɔkɔe Tɔ la nakpɔ nyunyɔ o.” Oo Mawu!
254 Ele be Nya ma nava me, Mawu ƒe Nya Wònye! Miƒã Esia ɖe miaƒe
dzi me, ne miedi be miayi Kɔkɔdzoe me. Ne miedi be mianye Kristotɔ

vavãwo la, miɖo nɔƒe na Nya sia. Abe alesi mexɔe se be Ezekiel ye,
Mawu gblɔ nɛ bena, “Tsɔ agbalẽŋɔŋlɔ la eye nàɖui,” bena nyagblɔɖila
kple Nya la woazu ɖeka. Eye ŋugbedodo ɖesiaɖe si le eme afima la ele
be wòaɖe eɖokui ɖe go, elabena enye Mawu ƒe Nuku dzɔdzɔmetɔa.
Migana be mawuŋunusrɔl̃a nyagbalẽa ɖe si do go tso afisia nagbɔ̃
Esia le mia me o. Migana be wòawu eƒe dzɔdzɔmenunya kple sidzedze
ŋutilãmetɔ, kple sukudede ɖe mia dzi o. Mixɔ Mawu dzi se!
255 Abraham metsɔ dzɔdzɔmenunya ƒe numekuku le eƒe ŋkeke me o,
egblɔ be, “Metsi akpa be mate ŋu adzi vi, meyi didiƒe akpa. Mewɔ
esia, ema, alo bubu.” Ke boŋ eyɔ nusianu si tsitre, ɖe Mawu ƒe Nya
ŋu, be meli o. Eye meke ɖi Mawu ƒe ŋugbedodo, to dzimaxɔse me o;
ke boŋ esẽŋu, hetsɔ kafukafu na Mawu. Enya be ŋutete le Mawu si
be wòawɔ nusi ŋugbe Wòdo.
256 Oo, vi tramɔwo, siwo anyigba sia dzi ƒe kagbewo gblẽ nɔnɔme
na! Nɔvinyɔnu tramɔwo, mi amesiwo teƒeawo kple xexe sia me ƒe
atsãwo he dzoe! Eye, nɔvinyɔnu lɔlɔã, miate ŋu abum abe ametsitsi
kutsu aɖe ene, gake ŋkeke siawo dometɔ ɖeka ne mieva do ɖe nusi
Florence Shakarian do go nyitsɔ zãme gbɔ la; eya hã, nɔ anyi ɖe eƒe
xɔ me, le teƒe sia, abe alesi mienyae ene. Ne miedo go ema la, miadze
sii bena, menye nyee o, ke boŋ Nya sia le teƒe. Mite ɖa le ɖakpaƒe
mawo ŋu, atsãdɔwɔƒe mawo gbɔ. Mite ɖa le numawo ŋu.
257 Wogblɔ be, “Nukaŋuti màfia wo nu gãwo, alesi woazu nusia o
mahã?” Midze egɔme kple miaƒe ABD, emegbe míava abebubukɔŋta
gbɔ. Mikpɔea? Ɖeko miade asi nusɔsrɔ̃ me, “nusi nye miaƒe subɔsubɔ
si ke dze la.”

Mexlɔ̃ nu mi azɔ, nɔviwo, to Mawu ƒe amenuveve me, bena
mia tsɔ miaƒe ŋutilãwo awɔ vɔsa gbagbe, si ŋuti kɔ, si nye miaƒe
subɔsubɔ si dze la, na Mawu.

258 Minya wɔ “miaƒe subɔsubɔ si dze la ko,” Mawu akpɔ nu
mamlɛawo gbɔ; mikpɔea, nya drɔ̃ ʋɔnu nusiwo nàte ŋu adrɔ̃ ʋɔnu
aɖe ɖa le mewò eye nàwɔ ko. Ɖe menye…Menye numadzemadze na
nyɔnu be wòaklo nu le eɖokui ŋu, eye wòayi ɖe afisia anɔ nu wɔm
nenema, esime Biblia bu fɔ esia oa? menye numadzemadze na ŋutsu
be wòatsɔ eɖokui ade nuɖoanyi aɖe me abe esiwo le mía si egbe
ene, kple nenem nusiawo katã le afisia, kple semina ƒe nusiawo katã,
kple nuwo nenema, esime wonye nusiwo tsi tre ɖe Mawu ƒe Nya ŋu
blibotɔe oa? Mikpɔea?
259 Yesaya ƒe nuyiwo, enye ame gbɔlo ko si ƒe nuyiwo mekɔ
o. Egblɔ be, “Aƒetɔ, mele dukɔ makɔmakɔwo dome, eye menye
nuyi makɔmakɔtɔ. Baba nam elabena nye ŋkuwo kpɔ Mawu.” Eye
Mawudɔlaa ɖe ɖi va, tsɔ Dzo, Gbɔgbɔ Kɔkɔe le Mawu ƒe vɔsamlekpui

dzi, eye wòtrɔ eƒe nuyiwo ƒe nɔnɔme; tso tsaglãlatsala ƒe nuyiwo dzi,
zu Mawu ƒe nyagblɔɖila ƒe nuyiwo kpakple ALE AƑETƆ GBLƆ ESI.
Mawu ƒe nɔnɔmetɔtrɔ ƒe ŋusẽ!
260 Tɔƒodela alafa ɖeka kple blaeve kple—kple nyɔnu, avɔdzrala suea
ɖewo, kpakple amesiwo ƒo ƒu ɖe dziƒoxɔ la me hetu vɔtruawo, wo
dometɔa ɖewo mede suku kaka ate ŋu aŋlɔ woƒe ŋkɔwo o. Mawu trɔ
wo tso akpaɖelawo me, zu amewoɖelawo; tso ŋutsu kple nyɔnu siwo
le mɔdodo dzi me, zu Mawu ƒe amekɔkɔewo, makumakue. Mawu ƒe
nɔnɔmetɔtrɔ ŋusẽ la!
261 Paulo, hanɔƒe aɖe ƒe hamevi, Presbiterian, Metodiste, Baptiste,
Pentekoste, alo nane; enɔ mɔdodo dzi yina, kpakple adegbefiafia ƒe
gbɔgbɔ gã ma si le eme, bena yenya wu wo dometɔ ɖesiaɖe. Etsi le
Gamaliel te, si nye nufiala nyuitɔwo dometɔ ɖeka si le anyigba la dzi.
Nukae dzɔ ɖe edzi le Damasko mɔ dzi, si wòyina be yealé amehatsotso
aɖe si xɔ Mawu ƒe Nya dzi se? Le eƒe mɔ dzi afima la, woƒoe ƒu anyi,
eye wòse Gbedeasi aɖe. Ke Esia trɔ eƒe nɔnɔme tso hamevi aɖe kple
sɔlemedela me; zu Mawu ƒe nyagblɔɖilaa ɖe, amesi ŋlɔ Mawu ƒe Nya,
le Nubabla Yeyea me. Tso hamevi me zu amekɔkɔe!
262 Oo, ɣletivi tramɔwo, mina míatɔ te. Vi si tramɔ, Nuku si tramɔ si
le yiyim tso teƒe yi teƒe, le nɔnɔme gbegblẽ sia me; trɔ, ŋdi sia, viwo.
Taflatse miɖo tom abe—abe amesi le agbagba dzem be yeatsi tre ɖe
agbagbeawo kple kukuawo dome ene.
263 Le anyigba la ƒe teƒe siwo gbeƒãɖeɖe yina ne miegatsã kawo
kokoko la, mi amesiwo tramɔ va ɖo teƒea ɖe, taflatse miganɔ anyi
didi minuti ɖeka. Menya be ɣeyiɣia yi le Tucson alo, taflatse na mi,
Phoenix, esusɔ minuti blaeve na ga wuieve. Melé amesiawo ɖe afisia
ŋdi la katã. Melé mi ɖi miegblẽ miaƒe dɔwo kple nuwo ɖi. Gake kpɔ
ɖa, xɔñye vevie, ate ŋu anye be nànɔ adzɔge le Mawu gbɔ gbidigbidi.
Taflatse trɔ va ŋdi sia. Màlɔ̃ oa? Nɔƒe gale Ʋuvudoa me na wò.

Le lãnuɖunu me gbeɖeka, menya be nyateƒee,
Wodzi Vi aɖe be wòaɖe amewo tso nuvɔ̃ me.
Yohanes Kpɔe le ƒuta, Alẽvi la tegbee,
Oo, Kristo, Si woklã le Kalvaria.
Oo, melɔ̃ Galelia Tɔ ma, Galeliatɔ,
Elabena Ewɔ nu geɖewo nam.
Etsɔ nye nuvɔw̃o kem, tsɔ Gbɔgbɔ Kɔkɔe de menye;
Oo, melɔ,̃ melɔ̃ Galelia Tɔ ma.
Nudzɔla yi gbedoɖaƒe le gbedoxɔ me gbeɖeka,
Edo ɣli be, “Oo Aƒetɔ, kpɔ nye nublanui!”
Wotsɔ nuvɔ̃ ɖesiaɖe kee, eye ŋutifafa deto va eme;
Egblɔ be, “Miva kpɔ Galelia Tɔ la ɖa.” (Esɔ gbe.)

Tekunɔwo zɔ azɔli, aɖetututɔwo ƒo nu,
Wogblɔ ŋusẽ ma kple lɔlɔ̃ ɖe atsiaƒu dzi;
Ŋkuagbãtɔwo kpɔ nu, menya be esia ate ŋu ava

me
To Galelia Tɔ ƒe nublanuikpɔkpɔ me.

264 Mitsɔe sɔ kple subɔsubɔdɔ la egbe.
Nyɔnu si le vudoa to, Wogblɔ eƒe nuvɔw̃o katã nɛ,
Alesi srɔ̃ geɖe nɔ esi tsã.
Wotsɔ eƒe nuvɔw̃o kee, eye ŋutifafa deto va eme;
Edo ɣli be, “Miva kpɔ Galelia Tɔ sia ɖa!”

265 Nyɔnu, Ate ŋu agawɔ numa ke. Exlẽ wò dzi ŋdi sia. Ŋutsu, Exlẽ
wò dzi. Oo, nudzɔla, mina míado gbe ɖa!

Oo, melɔ̃ Galelia Tɔ ma, Galileatɔ,
Elabe Ewɔ nu geɖe nam.
Etsɔ nye nuvɔw̃o kem, tsɔ Gbɔgbɔ Kɔkɔe de eme;
Oo, melɔ,̃ melɔ̃ Galelia Tɔ ma.

266 Màlɔ̃ Eyama, kpe ɖe ŋunye, ŋdi sia oa? Oo, nuvɔw̃ɔla,
tsaglãlatsala tramɔ, le afii kple afimɛ afisi nàte ŋu anɔ, ɖe nàlɔ̃ axɔ
nye Aƒetɔ ŋdi sia? Eyae nye Nya la, eye wotsɔ Nya la vɛ na wò. Ɖe
màlɔ̃ axɔ Eyama ŋdi sia oa? Ɖe nàlɔ̃ ado wò asi ɖe dzi alo atsi tre
ɖe wò afɔwo dzi, alo nane ko, eye nàdo gbe ɖa, agblɔ be, “Medi be
maxɔ Eyama fifi laa. Nɔviŋutsu, melɔ.̃ Medi be maxɔ Eyama fifi laa.”
Ɖe nàtsi tre ɖe wò afɔ dzi, ame ɖesiaɖe si di be woado gbe ɖa ɖe ye ta,
eye nàgblɔ be, “Mele…” do gbe ɖa ɖe tanye, boŋ, “Menye nuvɔw̃ɔla.
Medi be…” Mawu nayra wò, amegã. Ame bubua ɖe? Amesiame nedo
gbe ɖa fifia, hena minuti ɖeka.

Oo, le lãnuɖunu me gbeɖeka, (Enɔ gbegblẽ blibo
me, minyae, eya mee xexeame nɔ.) ke menya be
nenemae vavã,

Wodzi Vi aɖe be wòaɖe amewo tso nuvɔ̃ me.
Esi Yohanes Kpɔe le ƒuta la, Enye Alẽvi la tegbee,

(Ɖeka ma ke egbe.)
Oo, Enye Kristo, si Woklã le Kalvaria.

267 Màlɔ̃ Eyama egbe kple wò dzi katã, ale be nàte ŋu azɔ adzo le
xexeme ƒe nɔnɔme sia me si me ènɔ anyi ɖo oa? Mi nyɔnuwo, mi
ŋutsuwo, oo, nukaŋuti miebɔbɔ nɔ afisia ɣeyiɣi siawo katã? Esia fia
be nane le mia me, nane si dɔ kple tsikɔ le wuwum. Anye ne mànɔ
anyi ɖe afisia gaƒoƒo eve alo etɔ̃ siawo, anɔ anyi ɖe xɔ sia me alea o;
nane le mewò. Ɖe mèdi be nàtrɔ ɖe eŋu egbe oa? Aɖe asi le atsãwo
kple dzɔdzɔmenunya, kple xexemenuwo katã ŋu, wo nu ayi le wò
susuwo me fifi laa, nɔviŋutsu lɔlɔã alo nɔvinyɔnu lɔlɔã.

Hamewo le ƒu ƒom, dukɔ gãwo le gbagbam, Israel
le nyɔnyɔm̃,

Dzesi si nyagblɔɖilawo gblɔ ɖi;
Trɔs̃ubɔlawo ƒe ŋkekewo le xexlẽ, ŋɔd̃zi ɖeto ɖe

wo;
“Mitrɔ gbɔ, O mi amesiwo kaxlẽ, va mia ŋutɔ mia

de.”
Xɔxɔgbe la gogo,
Ŋɔd̃zi ɖeto ɖe dziwo;
Yɔ fũ kple Gbɔgbɔa, na wò akaɖi naklẽ,
Kɔ ta dzi! Wò xɔxɔgbe la gogo.
Aʋatso nyagblɔɖilawo le alakpa dam, hele Mawu

ƒe Nyateƒe la gbem,
Bena Yesu Kristo nye míaƒe Mawu.

268 Azɔ, ema nye nyateƒe. Minya nenema, mía dometɔ ɖesiaɖe, ŋkeke
si me míele agbe le. Gake Eya gblɔ be:

Kekeli lado le fiẽwɔɣi,
Mɔ si yi Ŋutikɔkɔe me miakpɔe tsã.

269 Eyae nye ŋkeke si me míele agbe le fifi laa. Kekeli la aklẽ ko abe
le fiẽwɔɣi ene esime viviti ɖi anyi, asimeflibuɣi, fiẽsi ɣetivi la.

Asimeflibuɣi kple fiẽsi ɣletivi la,
Eye le esia megbe la viviti!
Blanuiléle naganɔ anyi le xedenyuie me o,
Ne mede asi ʋuɖoɖo;
Elabena esiawo katã la seƒe mele ɣeyiɣi kple yame

ŋu o,
Eye ƒutsotsoewo ate ŋu akɔm yi didiƒe,
Gake medi be makpɔ nye Kuɖɔɖɔla ŋkume kple

ŋkume
Ne mefla mɔxeti la.
Gagblɔe nam, kple blanuiléle,
Bena agbe la nye drɔẽkuku ƒuƒlu ko o!
Eye luʋɔ si ku la le alɔ̃ dɔm,
Eye nuwo mele abe alesi wodze la ene o.
Ẽ, agbe nye nu ŋutɔŋutɔ! Eye agbe le vevie!
Ke yɔdo menye eƒe taɖoƒe o;
Elabena anyie nènye, eye anyi ke nàgatrɔ zu la,
Womegblɔe ɖe luʋɔ ŋu o.

Ame ŋkutawo katã ƒe agbe ɖo ŋku dzi na mí
Eye míate ŋu awɔ míaƒe agbewo nu dzeanie,
Eye, míaƒe dzodzo, agblẽ ɖe mía megbe,
Afɔtoƒewo ɖe ɣeyiɣi la ƒe ke dzi;
Afɔtoƒe, siwo ɖewohĩ ame bubu,
Ne ele agbe ƒe tɔsisi la dzi la,
Ametsiasi kple nɔvia ɖe si ƒe ʋu gbã,
Ne èkpɔ esia, dzi naɖo eƒo ake.
Mina míanɔ te, azɔ, eye míawɔ,
Ɖeka le dzi me hena ʋiʋli ɖesiaɖe;
Miganɔ abe tedzisɔ, alo sɔ si le sisim!
Minye kalẽtɔ le aʋa la me!

270 Mawu lɔlɔã, Tɔwòwo wonye. Mekpɔ ame eve tsi tre ɖe woƒe afɔ
dzi, Fofo. Medo gbe ɖa, Mawu, bena Nàxɔ wo azɔ. Wodi be yewoanye
Viwòwo. Wonyɔ̃ tso agbea ƒe ɖemanya si me wonɔ la me, ke azɔ wodi
be yewoazu yeyee, awɔ yeye, kpakple Gbɔgbɔ Kɔkɔe ƒe amenyɔnyrɔ̃
ɖe Nuku ma si wodo ɖe woƒe dziwo me egbe la dzi. Mawu Mavɔ,
nuwo katã Wɔla, Amesi wɔ Wò Nya la, eye mexɔe se bena Ènya bena
amesiawo woawɔ nusia ŋdi sia. Mele gbe dom ɖa, Aƒetɔ, bena Nàwu
tsi Nya ma, zã kple keli, eye Satana nagagboe gbeɖe le Wò asiwo me
o. Na be wòanye ati aɖe si ke gbeɖeka, le Mawu ƒe Paradiso me, ne
nua katã gatrɔ va ake la, elabena Wò Nya mate ŋu ada ƒu o, agava
ake. Elabena xexe sia…
271 Ke ŋkuʋuʋu sia ƒomevi maganɔ anyi le xexe si ava va me o. Ʋua
ɖeke alo naneke manɔ anyi si dzɔdzɔmenunya awɔ gbeɖe o. Nenem
nuwo ƒe ɖeke manɔ anyi le xexe si ava va me o. Gake anye Mawu
Ŋutɔ ƒe ŋkuʋuʋu ƒomevi si Wòaɖo anyi le ŋutikɔkɔe fiaɖuɖu me.
Elabena, le ŋkuʋuʋu sia me la dɔlélewo, ku, blanuiléle, yɔdowo, kple
hiãtuamewo li. Ke le Fiaɖuƒe ma si gbɔna me la, ku meli o, blanuiléle
meli o, dɔléle meli o, amegãkuku meli o. Oo Mawu, nusianu anɔ yeye
le afima, le Wò ŋkuʋuʋu la me.
272 Mawu, trɔ míaƒe nɔnɔme egbe, kpakple Wò ŋusẽ, to míaƒe
tamesusuwo ƒe yeyewɔwɔ me, be nàtrɔ mí tso xexe sia me ƒe
numaɖinuwo me azɔ, azu Mawu ƒe Nya. Eye na be woawɔ mí yeye
kple Mawu ƒe nɔnɔmetɔtrɔ ŋusẽ ɖe Nuku si le míaƒe dzi me la
dzi, si míexɔ se, azu nuwɔwɔ siwo woyɔ be Mawu viŋutsuwo kple
vinyɔnuwo. Esiae nye nye gbedodoɖa na Wò, Fofo, ɖe amewo ta, le
Yesu ƒe Ŋkɔ me. Amen.
273 Azɔ na mi amesiwo le esem le yaʋalawo dzi, afisiafi si miele la,
Medi be miaxɔ Kristo le afima, abe miaƒe Ɖela tɔxɛ ene, eye miayɔ fũ
kple Eƒe Gbɔgbɔ. Nya siwo wogblɔ ŋdi sia, na Woage ɖe miaƒe dzi me

dzro. Eye le afima la miaxɔ Yesu. Ke milé ŋku ɖe miaƒe agbe ŋu, ne
miakpɔ ɖa be aleke miele agbe nɔmee emegbe. Ke mitsɔ tamebula ƒe
Nutsyɔnu le afisia. Ne miekpɔ mia ɖokuiwo be miele nane si tsitre ɖe
Mawu ƒe Nya ŋu wɔm la, mite ɖa le egbɔ, enumake kaba. Mikpɔea?
Elabena, Nutsyɔnu aɖe li si ate ku ɖa tso gbɔwò, eyae nye Mawu ƒe
Nya. Eƒe Nyawo nye Agbe, eye Woate wò ɖa tso ku gbɔ.
274 Mi amesiwo le afisia fifia le takpexɔa me, melé mi ɖe afisia eteƒe
didi. Akpe na mi ɖe miaƒe vava ta. Mele gbe dom ɖa be Mawu nagaɖe
asi le Nuku sia ŋu wòaku gbeɖe o. Mekpɔ mɔ be miabu be metsi tre ɖe
afisia ko be magblɔ nusiawo be mato vo ta o. Megblɔe elabena melɔ̃
mi; eye esi menya be nukuku menye, abe alesi mele fifia la, fifi enye
ɣeyiɣi si mate ŋu aɖe gbeƒã na amewo. Eye melɔ̃ Yesu Kristo. Enye
nye Ɖela. Ke miɖo ŋku dzi, menɔ afima le mɔdodo dzi ne menye Eya
tae o la. Menɔ egodo afima; nye dzilawo katã, nye amewo katã, nye
nuvɔw̃ɔlawo. Gake Mawu, kpakple Eƒe nɔnɔmetɔtrɔ ŋusẽ la, menya
be etsɔm wɔ nuwɔwɔ bubu. Eye mate ŋu—mate ŋu atsɔe ɖo mia
ŋkume, be enyo. Eye alé ame ɖe asi le kuxi ƒe gaƒoƒowo me. Gɔ̃ hã
le ku me, le agboa nu, màvɔ̃ naneke o. “Naneke meli si amã mí ɖa
tso Mawu ƒe lɔlɔ,̃ si le Kristo me la gbɔ o.” Mawu nayra mia dometɔ
ɖesiaɖe, eye wòana mi Agbe Mavɔ.
275 Ame nenie le xɔa me afisia si mexɔ Mawu ƒe Nuku la, Gbɔgbɔ
Kɔkɔe ƒe nyɔnyrɔ̃ o? Ɖe mialɔ̃ akɔ asi yi dzi, agblɔ be, “Ɖo ŋku dzinye,
Nɔviŋutsu Branham, bena maxɔ Gbɔgbɔ Kɔkɔe ma.” Azɔ mixɔ Nya la
ɖe miaƒe—ɖe miaƒe dzi me, eye miaxɔ Edzi se. Azɔ ne mie…Miate ŋu
akpɔ mia ɖokui. Miheyi miakpɔ mokpɔnu me, eye miate ŋu kpɔ afisi
miele la. Mikpɔea, miate ŋu anyae.
276 Miagblɔ be, “Enyo, nyemekɔ nye asi yi dzi o, elabena mexɔe se
be mexɔ se be ele asinye.”
277 Kpɔ ɖokuiwò le mokpɔnu me, ekema nàkpɔ gbɔgbɔ si ƒomevi
wònye le blewòm, mikpɔea. Susu si woble! “Amea ɖewo ƒe mɔwo
dzɔna le woƒe ŋku me, gake eƒe nuwuwu nye ku ƒe mɔwo.” Esia nye
nyateƒea?

Le atitsoga ŋu afisi nye Ɖela ku ɖo,
Mefa avi ɖe nye nuvɔw̃o kɔklɔ ta;
Oo, afima wòhlẽ Ʋu ɖe nye dzi ŋu;
Bubu na…

278 Miã wò ŋku ko, hena minuti ɖeka azɔ, eye nàdzi esia na Eyama.
Mina míakɔ míaƒe asiwo dzi ko.

Bubu na Eƒe Ŋkɔ! (Eƒe Ŋkɔ xɔasi!)
Bubu na Eƒe Ŋkɔ!

Fima wohlẽ Ʋu ɖe nye dzi ŋu;
Bubu na Eƒe…

279 Medi be mi Kristotɔwo miana asi, amesiwo kpɔ ɖeɖe.
Woɖem nukutɔe tso nuvɔ̃ me,
Yesu le menye evivi ŋutɔ,
Fima le atitsoga gbɔ Wòkplɔm de eme;
Bubu na Eƒe Ŋkɔ!
Ŋutikɔkɔe na Eƒe Ŋkɔ! (Ŋkɔ Xɔasi!)
Bubu na Eƒe Ŋkɔ!
Oo, fima wohlẽ Ʋu ɖe nye dzi ŋu;
Bubu na Eƒe Ŋkɔ!

280 Ʋu la Agbe ƒe dzɔdzɔkui le Eme, minyae. Esia yina amesiwo
menya Eyama o:

Oo, va Tɔ xɔasi vivi sia gbɔ;
Xlã wò luʋɔ dahe ɖe Ɖela ƒe afɔ nu;
Oo, dze tɔ la me egbe, be nàzu blibo;
Bubu na Eƒe Ŋkɔ!
Oo, bubu na…

Mina míade míaƒe tawo to azɔ esime míanɔ edzim.
Bubu na Eƒe Ŋkɔ!
Fima wohlẽ Ʋu ɖe nye dzi ŋu;
Bubu na Eƒe Ŋkɔ!

281 Mielɔ̃ Nɛa? [Ƒuƒoƒea gblɔ be, “Amen.”—Tala.] Paulo gblɔ be,
“Madzi ha le Gbɔgbɔ me. Masubɔ le Gbɔgbɔ me.” Mina míagadzi
blewu azɔ, esime míaƒe asiwo le dzi.
282 Minya, fuɖeɖe si le emea, mí Pentekosteawo, míebu míaƒe
dzidzɔ, míebu míaƒe awuyayawo. Abe alesi Billy Graham gblɔ nyitsɔ
zãme ene be, “Mawunyagblɔla mawo, siwo fɔ awu ƒe kɔla ɖe te, le
yiyim le Dziehe, hele asikpe ƒom, le afɔ tum anyigba, ayi agbɔ, nane
le wo si si ta wole dzidzɔ kpɔm ɖo.” Enyo, ẽ ɖe, Nane le asinye ta
mele dzidzɔ kpɔm ɖo. Mikpɔea? Mikpɔea? Ɛ̃ ɖe. Ɛ̃ ɖe, míebu míaƒe
awuyaya.
283 Azɔ mina míakɔ míaƒe asiwo yi dzi. Migaxa aɖatsiwo o,
womagblẽ naneke o, mikpɔea. Ema magblẽ nu o. “Amesi le yiyim
le nu ƒãm, kple aɖatsi la, atrɔ gbɔ ɖikeke manɔmee, ahe lu xɔasiwo
agbɔe.” Esɔ gbe.

Bubu na Eƒe Ŋkɔ! (Ŋkɔ Xɔasi!)
Bubu na Eƒe Ŋkɔ!
Fima wohlẽ Ʋu ɖe nye dzi ŋu;
Bubu na Eƒe Ŋkɔ!

Bubu na Eƒe…(O Mawu! Mikafu Mawu!)
Bubu na Eƒe Ŋkɔ!

Nyrɔ̃ Nuku la, Aƒetɔ, ɖe dzi me!
…wohlẽ Ʋu ɖe nye dzi ŋu;
Bubu na Eƒe Ŋkɔ! 

